 Վրաստանի օրենք
Պետական ​​փոխհատուցման և պետական ​​ակադեմիական կրթաթոշակի մասին
 (2023 թվականի հուլիսի 1-ի դրությամբ)
 
[bookmark: part_2]Գլուխ I. Ընդհանուր դրույթներ
Հոդված 1. Օրենքի կարգավորման շրջանակը և առարկան
1. Սույն օրենքը սահմանում է Վրաստանի տարածքում բնակվող Վրաստանի քաղաքացիների սոցիալական պաշտպանության երաշխիքները՝ պետության նկատմամբ առանձնահատուկ ծառայություն անցնելու, ինչպես նաև այդ անձանց՝ համապատասխան տարիքի հասնելու, հնարավորության սահմանափակման և մահանալու պատճառով, սահմանում է պետական ​​փոխհատուցման (այսուհետ` փոխհատուցում) և պետական ​​ակադեմիական կրթաթոշակի նշանակման հիմքերը, դրանց չափի հաշվարկման, տրամադրման, դրա կասեցման և դադարեցման ժամկետներն ու պայմանները, վարչարարության մարմինը, ինչպես նաև դրանց ստացման հետ կապված այլ հարաբերություններ:
2. Սույն օրենքով նախատեսված իրավունքները չեն առաջանում, եթե անձը նշված պաշտոնից ազատվել է Վրաստանի քրեական օրենսգրքով նախատեսված հանցագործության կամ այլ ապօրինի արարք կատարելու պատճառով:
3. Սույն օրենքով սահմանված նորմերը տարածվում են միայն Վրաստանի քաղաքացիների վրա, եթե այլ բան նախատեսված չէ Վրաստանի միջազգային պայմանագրերով և համաձայնագրերով:
4. (Հանվել է)։
2006 թվականի հոկտեմբերի 13-ի Վրաստանի №3567 օրենք – ՎՕՏ I, № 41, 01.11.2006թ., հոդվ․ 282

Հոդված 2. Փոխհատուցման և պետական ​​ակադեմիական կրթաթոշակի մասին օրենսդրությունը
1. Փոխհատուցման և պետական ​​ակադեմիական կրթաթոշակի մասին օրենսդրությունը (բացառությամբ միանվագ փոխհատուցումների) բաղկացած է Վրաստանի Սահմանադրությունից, Վրաստանի միջազգային պայմանագրերից և համաձայնագրերից, սույն օրենքից և դրա հիման վրա ընդունված նորմատիվ ակտերից:
2. Փոխհատուցման/պետական ​​ակադեմիական կրթաթոշակի նոր հիմքերի ներդրումը կամ առկա հիմքերի վերացումը, ինչպես նաև այն ստանալու իրավունք ունեցող անձանց շրջանակի ընդլայնումը կամ կրճատումը թույլատրվում է միայն սույն օրենքում փոփոխություններ և (կամ) լրացումներ կատարելու միջոցով։ 

Հոդված 3. Օրենքի հիմնական սկզբունքները
Սույն օրենքի հիմնական սկզբունքներն են.
ա) արդարությունը,
բ) օրենքի առաջ հավասարությունը,
գ) մշտականությունը,
դ) փոխհատուցում/պետական ​​ակադեմիական կրթաթոշակ ստանալու պետական ​​երաշխիքը։

Հոդված 4. Տերմինների սահմանումը
Սույն օրենքում օգտագործված տերմիններն ունեն հետևյալ իմաստները.
ա) դիմում – իրավասու անձի կողմից փոխհատուցման/պետական ​​ակադեմիական կրթաթոշակի համար գրավոր կամ էլեկտրոնային պահանջ՝ Վրաստանի օրենսդրությանը համապատասխան, 
բ) մահ – անձի մահ, որը հաստատվում է իրավասու մարմնի կողմից, կամ մահացած հայտարարելը, կամ անհայտ կորած ճանաչելը՝ Վրաստանի օրենսդրության համաձայն,
գ) հանրային գործունեություն – պետական ​​ծառայությունում և հանրային ծառայությունում, այդ թվում` հանրային իրավունքի իրավաբանական անձում (բացառությամբ քաղաքական և կրոնական կազմակերպությունների, հանրակրթական հաստատությունների, մասնագիտական ​​և բարձրագույն ուսումնական հաստատությունների, գիտահետազոտական ​​հաստատությունների, Վրաստանի Գիտությունների ազգային ակադեմիայի, Վրաստանի գյուղատնտեսական գիտությունների ակադեմիայի, թանգարանների, գրադարանների, գիշերօթիկ հաստատությունների, վաղ և նախադպրոցական դաստիարակության և կրթության, արտադպրոցական և դաստիարակչական գործունեություն իրականացնող հաստատությունների) իրականացված վճարովի աշխատանքային գործունեությունը։ Հանրային գործունեություն չի համարվում տեղամասային ընտրական հանձնաժողովում կատարվող վճարովի գործունեությունը և ընտրատարածքային ընտրական հանձնաժողովի ժամանակավոր անդամի կողմից իրականացվող վճարովի գործունեությունը։ Այնպիսի աշխատանքային վճարովի գործունեության մասին տեղեկատվությունը, որը պատկանում է հանրային գործունեությանը, իրավասու մարմնին համաձայնեցված ձևաչափով տրամադրում է Վրաստանի ֆինանսների նախարարությունը, 
դ) փոխհատուցում – անձի ամսական ֆինանսական ապահովությունը սույն օրենքով սահմանված կարգով և չափով, 
ե) փոխհատուցում ստացող անձ – անձ, որին սույն օրենքով սահմանված կարգով փոխհատուցում է նշանակվել, 
զ) գիտնական – ֆիզիկական անձ, ով աշխատում է հանրային իրավունքի իրավաբանական անձ բարձրագույն ուսումնական հաստատությունում գիտական ​​պաշտոնում կամ գիտահետազոտական ​​հաստատությունում գիտական ​​պաշտոնում,
է) նախարար – Վրաստանի օկուպացված տարածքներից հարկադիր վերաբնակների, աշխատանքի, առողջապահության և սոցապահովման նախարար, 
ը) իրավասու մարմին – Վրաստանի օկուպացված տարածքներից հարկադիր վերաբնակների աշխատանքի, առողջապահության և սոցապահովման նախարարության համակարգում ընդգրկված վարչական մարմին, 
թ) փոխհատուցման համամասնական բաշխում – սույն օրենքով սահմանված փոխհատուցման չափի համաչափ բաշխում այն ​​ստանալու իրավունք ունեցող անձանց վրա,
ժ) պետական ​​ակադեմիական կրթաթոշակ – սույն օրենքով սահմանված կարգով և չափով գիտնականի ամենամսյա ֆինանսական ապահովում,
ժա) սահմանափակ հնարավորություն ունեցող անձ – անձ, ում նման կարգավիճակ է շնորհվել «Բժշկասոցիալական փորձաքննության մասին» Վրաստանի օրենքի համաձայն,
ժբ) անաշխատունակ – անձ, ում մոտ որոշվել է սուր կամ զգալիորեն արտահայտված սահմանափակ հնարավորության կարգավիճակ կամ 65 տարեկան է և ավելի բարձր տարիքի։
2012 թվականի ապրիլի 24-ի Վրաստանի օրենք №6061 – կայք, 05.07.2012թ.
2013 թվականի նոյեմբերի 1-ի Վրաստանի օրենք №1491– կայք, 11.11.2013թ.
2014 թվականի մայիսի 29-ի Վրաստանի օրենք №2484 – կայք, 02.06.2014թ.
2015 թվականի հոկտեմբերի 27-ի Վրաստանի օրենք №4372 – կայք, 11.11.2015թ.
2016 թվականի հունիսի 8-ի Վրաստանի օրենք №5375 – կայք, 24.06.2016թ.
2016 թվականի դեկտեմբերի 21-ի Վրաստանի օրենք №137– կայք, 28.12.2016թ.
2017 թվականի մարտի 23-ի Վրաստանի օրենք № 502 – կայք, 27.03.2017թ.
2018 թվականի հունիսի 6-ի Վրաստանի օրենք № 2454 – կայք, 12.06.2018թ.
2018 թվականի հուլիսի 5-ի Վրաստանի օրենք № 3120 – կայք, 11.07.2018թ. 

Հոդված 5. Փոխհատուցում/պետական ​​ակադեմիական կրթաթոշակ նշանակելու հիմքերը
1. Սույն օրենքի համաձայն փոխհատուցում/պետական ​​ակադեմիական կրթաթոշակ շնորհելու հիմքերն են.
ա) օրենքով սահմանված ծառայության ժամկետը լրանալը,
բ) 65 տարին լրանալը,
գ) սահմանափակ հնարավորության կարգավիճակի որոշումը,
դ) կերակրողի մահը,
ե) ընտանիքի անդամի մահը։
2. Սույն օրենքի համաձայն՝ փոխհատուցում/պետական ​​ակադեմիական կրթաթոշակ ստանալու իրավունք ունեն.
ա) Վրաստանի խորհրդարանի անդամները,
բ) Վրաստանի սահմանադրական դատարանի անդամները,
գ) Վրաստանի գերագույն դատարանի դատավորները,
դ) Վրաստանի ընդհանուր դատարանների դատավորները,
դ1) գլխավոր աուդիտորը և նրա տեղակալը,
ե) զինվորական, ներքին գործերի մարմիններից, Վրաստանի պետական ​​անվտանգության ծառայությունից, Վրաստանի հետախուզական ծառայությունից և Պետական ​​պաշտպանության հատուկ ծառայություններից պահեստ ազատված, Վրաստանի պաշտպանության նախարարությունից ազատված պետական ​​հատուկ կոչում ունեցող անձինք, Վրաստանի արդարադատության նախարարության համակարգում ընդգրկված պետական ենթագերատեսչական հիմնարկից՝ Հատուկ քրեակատարողական ծառայությունից, Վրաստանի արդարադատության նախարարության Քննչական դեպարտամենտից, Վրաստանի պատժամիջոցների իրականացման և պրոբացիայի նախարարության Գլխավոր տեսչությունից և Քննչական դեպարտամենից ազատված զինվորական կամ պետական ​​հատուկ կոչում ունեցող անձինք, նույն նախարարության Հատուկ քրեակատարողական ծառայությունից ազատված անձինք, ժամկետից դուրս զինվորական կոչում ունեցող կամ պետական ​​հատուկ կոչում ունեցող անձինք, Վրաստանի ֆինանսների նախարարության Քննչական ծառայության հանրային պաշտոններից ազատված անձինք, Վրաստանի ֆինանսների նախարարության կառավարման ոլորտում գործող հանրային իրավունքի իրավաբանական անձից՝ Եկամուտների ծառայությունից ազատված պետական ​​հատուկ կոչում ունեցող անձինք, Պետական ​​տեսուչի ծառայությունից, Հատուկ քննչական ծառայությունից և Անհատական տվյալների պաշտպանության ծառայությունից ազատված պետական հատուկ կոչում ունեցող անձինք, Վրաստանի ներքին գործերի նախարարության կառավարման ոլորտում գործող պետական ենթագերատեսչական հաստատությունից՝ Արտակարգ իրավիճակների կառավարման ծառայությունից, Վրաստանի վարչապետի անմիջական ենթակայության տակ գտնվող հատուկ նշանակության պետական ​​հաստատությունից՝ Արտակարգ իրավիճակների կառավարման ծառայությունից և Ազգային անվտանգության խորհուրդի աշխատակազմից ազատված պետական հատուկ կոչում ունեցող անձինք, 
ե) (հանվել է՝ 07.12.2017թ., հ.1714),
զ) դատախազության համակարգից ազատված աշխատակիցները,
է) Վրաստանի նախկին բարձրաստիճան քաղաքական պաշտոնյաների ընտանիքի անդամները,
ը) բարձրագույն դիվանագիտական ​​կոչում ունեցող անձինք,
թ) Վրաստանի խորհրդարանի պաշտոնատար անձինք,
ժ) գիտնականները,
ժա) քաղաքացիական ավիացիայի ծառայողները,
ժբ) «Վրաստանի պաշտպանության ուժերի խաղաղապահ գործողություններին մասնակցելու մասին» Վրաստանի օրենքով սահմանված միջազգային գործողությունների կամ այլ տեսակի խաղաղապահ գործունեության իրականացման ժամանակ զոհված կամ այս առաքելությունների ընթացքում ստացած առողջական վնասվածքների պատճառով մահացած Վրաստանի պաշտպանության նախարարության ծառայողների ընտանիքի անդամները, 
ժգ) Վրաստանի տարածքային ամբողջականության, ազատության և անկախության, ինչպես նաև 1998 թվականի մայիսի և 2004 թվականի օգոստոսի իրադարձությունների ժամանակ զոհվածների ընտանիքների անդամները, 
ժդ) Վրաստանի պետական ​​անկախության վերականգնման մասին ակտի ընդունման օրվանից (1991 թ. ապրիլի 9) հետո «Ոստիկանության մասին» Վրաստանի օրենքի 50-րդ հոդվածի 11 կետով, «Պետական ​​անվտանգության ծառայության մասին» Վրաստանի օրենքի 41-րդ հոդվածի 10-րդ կետով և «Պետական պահպանության հատուկ ծառայության մասին» Վրաստանի օրենքի 17-րդ հոդվածի 21 կետով նախատեսված դեպքերում, ծառայողական պարտականությունները կատարելիս զոհված կամ ստացած վերքերի հետևանքով մահացած Վրաստանի ներքին գործերի նախարարության, Վրաստանի պետական ​​անվտանգության ծառայության և Պետական ​​պահպանության հատուկ ծառայության աշխատակիցների ընտանիքի անդամները, բացառությամբ սույն կետի «ժգ» ենթակետով նախատեսված դեպքերի,
 ժե) «Քաղաքացիական անվտանգության մասին» Վրաստանի օրենքի 66-րդ հոդվածի առաջին կետով նախատեսված դեպքերում՝ Վրաստանի ներքին գործերի նախարարության կառավարման ոլորտում ընդգրկված պետական ​​ենթագերատեսչային հաստատության՝ Արտակարգ իրավիճակների կառավարման ծառայության, ինչպես նաև Վրաստանի վարչապետի անմիջական ենթակայության տակ գործող Արտակարգ իրավիճակների կառավարման ծառայության ծառայողական պարտականությունները կատարելիս զոհված կամ ստացած վնասվածքների հետևանքով մահացած հրշեջ-փրկարարի ընտանիքի անդամները, 
ժզ) ծառայողական պարտականությունները կատարելիս զոհված կամ ստացած վնասվածքների հետևանքով մահացած Վրաստանի շրջակա միջավայրի պահպանության և գյուղատնտեսության նախարարության համակարգում ընդգրկված հաստատությունների այն աշխատողների ընտանիքի անդամները, որոնք մասնակցել են տարերային աղետի վերացման/փրկարարական աշխատանքներին կամ որոնց շնորհվել է շրջակա միջավայրի պահպանության ոլորտում Վրաստանի օրենսդրության խախտումների հայտնաբերման և կանխարգելման իրավազորություն։ 
3․ Սույն հոդվածի 2-րդ կետի «ա»-«զ» ենթակետերով նախատեսված անձանց մահվան դեպքում կերակրողի մահվան պատճառով փոխհատուցում ստանալու իրավունք ունեն նաև մահացածի ընտանիքի անդամները։
2006 թվականի մարտի 17-ի Վրաստանի օրենք №2798 – ՎՕՏ I, № 8, 24.03.2006 թ․, հոդվ․ 63
2006 թվականի հոկտեմբերի 13-ի Վրաստանի օրենք №3567 – ՎՕՏ I, № 41, 01.11.2006 թ․, հոդվ․ 282
2006 թվականի դեկտեմբերի 29-ի Վրաստանի օրենք №4277 – ՎՕՏ I, № 51, 31.12.2006 թ․, հոդվ․ 436
2011 թվականի մարտի 11-ի Վրաստանի օրենք №4384 – կայք, 22.03.2011թ․
2012 թվականի հունիսի 22-ի Վրաստանի օրենք №6550 – կայք, 29.06.2012թ․
2013 թվականի մարտի 22-ի Վրաստանի օրենք №378 – կայք, 27.03.2013թ․
2013 թվականի հուլիսի 25-ի Վրաստանի օրենք №866 – կայք, 19.08.2013թ․
2013 թվականի դեկտեմբերի 27-ի Վրաստանի օրենք №1896 – կայք, 30.12.2013թ․
2014 թվականի ապրիլի 16-ի Վրաստանի օրենք №2242 – կայք, 02.05.2014թ․
2014 թվականի մայիսի 2-ի Վրաստանի օրենք №2359 – կայք, 16.05.2014թ․
2015 թվականի մայիսի 1-ի Վրաստանի օրենք №3527 – կայք, 18.05.2015թ․
2015 թվականի հուլիսի 3-ի Վրաստանի օրենք №3894 – կայք, 10.07.2015թ․
2015 թվականի հուլիսի 8-ի Վրաստանի օրենք №3934 – կայք, 15.07.2015թ․
2016 թվականի հունիսի 24-ի Վրաստանի օրենք №5598 – կայք, 13.07.2016թ․
2017 թվականի դեկտեմբերի 7-ի Վրաստանի օրենք №1714 – կայք, 14.12.2017թ․
2018 թվականի հունիսի 27-ի Վրաստանի օրենք №2621 – կայք, 06.07.2018թ․
2018 թվականի հուլիսի 5-ի Վրաստանի օրենք №3120 – կայք, 11.07.2018թ․
2018 թվականի հուլիսի 21-ի Վրաստանի օրենք №3292 – կայք, 09.08.2018թ․
2018 թվականի հոկտեմբերի 31-ի Վրաստանի օրենք №3616 – կայք, 21.11.2018թ․
2018 թվականի նոյեմբերի 30-ի Վրաստանի օրենք №3816 – կայք, 13.12.2018թ․
2018 թվականի դեկտեմբերի 22-ի Վրաստանի օրենք №4079 – կայք, 28.12.2018թ․
2018 թվականի դեկտեմբերի 22-ի Վրաստանի օրենք №4078 – կայք, 28.12.2018թ․
2018 թվականի դեկտեմբերի 27-ի Վրաստանի օրենք №4247 – կայք, 29.12.2018թ․
2018 թվականի դեկտեմբերի 27-ի Վրաստանի օրենք №4248 – կայք, 29.12.2018թ․
2019 թվականի ապրիլի 2-ի Վրաստանի օրենք №4399 – կայք, 08.04.2019թ․
2019 թվականի ապրիլի 17-ի Վրաստանի օրենք №4500 – կայք, 24.04.2019թ․
2019 թվականի մայիսի 3-ի Վրաստանի օրենք №4545 – կայք, 10.05.2019թ․
2019 թվականի հունիսի 28-ի Վրաստանի օրենք №4895 – կայք, 28.06.2019թ․
2019 թվականի սեպտեմբերի 20-ի Վրաստանի օրենք №4985 – կայք, 23.09.2019թ․
2021 թվականի հունիսի 9-ի Վրաստանի օրենք №611 – կայք,14.06.2021թ․
2021 թվականի դեկտեմբերի 30-ի Վրաստանի օրենք №1328 – կայք, 13.01.2022թ․
2022 թվականի հոկտեմբերի 20-ի Վրաստանի օրենք №1926 – կայք, 28.10.2022թ․


Հոդված 6. Փոխհատուցում/պետական ​​ակադեմիական կրթաթոշակ ստանալու իրավունքը
1. Փոխհատուցում/պետական ​​ակադեմիական կրթաթոշակ ստանալու իրավունքի առաջացման հիմք է հանդիսանում սույն օրենքի 5-րդ հոդվածի առաջին կետով նախատեսված հիմքերից որևէ մեկի առկայությունը:
2. Փոխհատուցում/պետական ​​ակադեմիական կրթաթոշակ ստանալու իրավունք չի առաջանում, և դրանից բխող իրավունքը դադարեցվում է անձի կողմից հանրային գործունեություն իրականացնելու ընթացքում։
3. Փոխհատուցում/պետական ​​ակադեմիական կրթաթոշակ ստանալու իրավունք ունեցող անձը կարող է դիմել փոխհատուցում/պետական ​​ակադեմիական կրթաթոշակ նշանակելու համար նշված իրավունքի ծագումից հետո ցանկացած ժամանակ:
4. Երկու կամ ավելի հիմքերով փոխհատուցում/պետական ​​ակադեմիական կրթաթոշակ ստանալու իրավունքի առաջացման դեպքում անձի փոխհատուցումը/պետական ​​ակադեմիական կրթաթոշակը նշանակվում է միայն մեկ հիմքով՝ նրա իսկ ընտրությամբ։
5. Եթե անձը միաժամանակ ունի սույն օրենքով և Վրաստանի «Պետական ​​կենսաթոշակի մասին» օրենքով նախատեսված իրավունք, նա իրավունք ունի իր ընտրությամբ ստանալ միայն մեկ օրենքով նախատեսված արտոնություն։
51. Սույն հոդվածի 2-րդ, 4-րդ, 5-րդ կետերի, ինչպես նաև սույն օրենքի 19-րդ հոդվածի առաջին կետի և 31-րդ հոդվածի առաջին կետի «բ» և «ը» ենթակետերի գործողությունը չի տարածվում չի տարածվում նույն օրենքի 5-րդ հոդվածի 2-րդ կետի «ժբ»-«ժզ» ենթակետերով սահմանված փոխհատուցում ստացող անձանց վրա։ 
6. Սույն օրենքով նախատեսված սահմանափակումը տարածվում են որդեգրողների վրա՝ ծնողներին հավասար, և որդեգրված երեխաների վրա՝ երեխաներին հավասար։ 
7. Սույն հոդվածի 2-րդ կետով նախատեսված սահմանափակումը չի տարածվում սուր արտահայտված սահմանափակ հնարավորության կարգավիճակ ունեցող և տեսողության պատճառով նշանակալի սահմանափակ հնարավորության կարգավիճակ ունեցող անձանց վրա:
2013 թվականի հուլիսի 25-ի Վրաստանի օրենք №866 – կայք, 19.08.2013թ․
2015 թվականի հուլիսի 3-ի Վրաստանի օրենք №3894 – կայք, 10.07.2015թ․
2016 թվականի հունիսի 24-ի Վրաստանի օրենք №5598 – կայք, 13.07.2016թ․
2019 թվականի ապրիլի 17-ի Վրաստանի օրենք №4500 – կայք, 24.04.2019թ․
 
 
Գլուխ II. փոխհատուցման/պետական ​​ակադեմիական կրթաթոշակի չափը

Հոդված 7. Փոխհատուցման/պետական ​​ակադեմիական կրթաթոշակի առավելագույն 
սահմանաչափը
Փոխհատուցման/պետական ​​ակադեմիական կրթաթոշակի չափը, բացառությամբ սույն օրենքի 5-րդ հոդվածի 2-րդ կետի «ժա», «ժբ», «ժգ», «ժդ» կամ «ժե»  ենթակետերով սահմանված փոխհատուցում ստացող անձին տրվելիք փոխհատուցման չափի, չպետք է գերազանցի 560 լարին։
2013 թվականի հուլիսի 25-ի Վրաստանի օրենք №866 – կայք, 19.08.2013թ․
2015 թվականի հուլիսի 3-ի Վրաստանի օրենք №3894 – կայք, 10.07.2015թ․
2016 թվականի հունիսի 24-ի Վրաստանի օրենք №5598 – կայք, 13.07.2016թ․
2019 թվականի ապրիլի 17-ի Վրաստանի օրենք №4500 – կայք, 24.04.2019թ․
 

Գլուխ III. Փոխհատուցում ծառայության ժամկետը լրանալու պատճառով

Հոդված 8. Սույն օրենքի 5-րդ հոդվածի 2-րդ կետի «ե» ենթակետով նախատեսված զինվորական 
կոչում և պետական ​​հատուկ կոչում ունեցող անձանց փոխհատուցման հաշվարկը 
1. «Զինվորական, ներքին գործերի մարմիններից և պետական պահպանության հատուկ ծառայությունից պահեստ արձակված անձանց և նրանց ընտանիքի անդամների սոցապահովման մասին» Վրաստանի օրենքի 11-րդ հոդվածով նախատեսված զինծառայողներին փոխհատուցում է նշանակվում հետևյալ պայմաններից մեկով և նրա չափն է․ 
ա) 65 տարեկանից կամ 65 տարեկանից բարձր տարիքում նշանակելու դեպքում՝ կենսաթոշակի չափին ավելացված.
ա.ա) պայմանագրային (պրոֆեսիոնալ) զինծառայողների զինվորական ծառայության համար (բացառությամբ սպաների) կամ կրտսեր հատուկ կոչում ունեցող անձանց համար՝ վերը նշված մարմիններում ծառայության տարիների և 2 լարիի բազմապատիկը,  
ա.բ) պայմանագրային (մասնագիտական) զինվորական ծառայության կրտսեր սպաների կամ միջին հատուկ կոչում ունեցող անձանց համար վերը նշված մարմիններում ծառայության տարիների և 5 լարիի բազմապատիկը, 
ա․գ) կադրային զինվորական ծառայության ավագ սպաների կամ ավագ հատուկ կոչում ունեցող անձանց համար ՝ վերոնշյալ մարմիններում ծառայության տարիների և 10 լարիի բազմապատիկը,
ա․դ) կադրային զինվորական ծառայության բարձրագույն սպայական կազմի կամ բարձրագույն հատուկ կոչում ունեցող անձանց համար՝ վերոնշյալ մարմիններում ծառայության տարիների և 15 լարիի բազմապատիկը,  
բ) 65 տարին չլրացած նշանակվելու դեպքում՝ սույն կետի «ա» ենթակետում նշված փոխհատուցման 80 տոկոսը։
2. «Զինվորական, ներքին գործերի մարմինների և պետական պահպանության հատուկ ծառայությունից պահեստ արձակված անձանց և նրանց ընտանիքի անդամների սոցապահովման մասին» Վրաստանի օրենքի 11-րդ հոդվածով նախատեսված այն զինծառայողներին, որոնք վերը նշված մարմիններում ունեն 20 օրացուցային տարուց պակաս աշխատանքային ստաժ, այս հոդվածի նպատակների համար վերոնշյալ մարմիններում ծառայության տարիները սահմանվեն 20 տարի։
21. Սույն հոդվածի գործողությունը տարածվում է նաև Վրաստանի պաշտպանության նախարարությունից ազատված պետական ​​հատուկ կոչում ունեցող անձի վրա, եթե նա ունի ծառայության առնվազն 20 օրացուցային տարվա ստաժ։ Ծառայությունը, Վրաստանի պաշտպանության նախարարությունում որպես պետական ​​հատուկ սպա ծառայելուց բացի, ներառում է ծառայություն պետական ​​հաստատությունում՝ զինվորական կոչումով և պետական ​​հատուկ կոչումով, ինչպես նաև ծառայություն դատախազության մարմիններում և որպես դատավոր աշխատելու ժամանակահատվածը։
3. Սույն հոդվածի գործողությունը տարածվում է նաև Վրաստանի ֆինանսների նախարարության Քննչական ծառայության պետական ​​պաշտոնից ազատված անձի վրա, եթե նա ունի առնվազն 20 տարվա ծառայության ստաժ։ Ծառայությունը, բացի Վրաստանի ֆինանսների նախարարության Քննչական ծառայությունում ծառայությունից, ներառում է հետևյալ մարմիններում ծառայությունը․ զինվորական, ներքին գործերի, Վրաստանի պետական ​​անվտանգության ծառայություն, Պետական ​​պահպանության հատուկ ծառայություն, դատախազության մարմիններ, Պետական ​​անվտանգության և ճգնաժամերի կառավարման աշխատակազմ, Վրաստանի ֆինանսների նախարարության Եկամուտների ծառայություն (մինչև 2009 թ. դեկտեմբեր), Վրաստանի ֆինանսների նախարարության Ֆինանսական ոստիկանություն, Վրաստանի ֆինանսների նախարարության Քննչական դեպարտամենտ, Վրաստանի ֆինանսների նախարարության հատուկ լեգեոն, Վրաստանի հարկային եկամուտների նախարարության հատուկ լեգեոն, ինչպես նաև որպես դատավոր կամ նրա օգնական աշխատելը։
31. Սույն հոդվածի գործողությունը տարածվում է նաև Վրաստանի ֆինանսների նախարարության իրավասության ներքո գտնվող հանրային իրավունքի իրավաբանական անձի՝ Եկամուտների ծառայությունից ազատված պետական ​​հատուկ կոչում ունեցող անձի վրա, եթե նա ծառայել է զինվորական կոչումով առնվազն 20 օրացուցային տարի: Ծառայությունը, Վրաստանի ֆինանսների նախարարության կառավարման ոլորտում ընդգրկված հանրային իրավունքի իրավաբանական անձի՝ Եկամուտների ծառայության կառուցվածքային միավորում՝ Մաքսային դեպարտամենտում ծառայության հետ մեկտեղ ներառում է ծառայություն հետևյալ մարմիններում․ զինվորական, ներքին գործերի, Վրաստանի պետական ​​անվտանգության ծառայություն, Պետական ​​պահպանության հատուկ ծառայություն, Դատախազության մարմիններ, Պետական ​​անվտանգության և ճգնաժամերի կառավարման ապարատ, Վրաստանի ֆինանսների նախարարության Մաքսային դեպարտամենտ, Պետական մաքսային դեպարտամենտ, Վրաստանի հարկային եկամուտների նախարարության Մաքսային դեպարտամենտ, Վրաստանի ֆինանսների նախարարության կառավարման ոլորտում ընդգրկված հանրային իրավունքի իրավաբանական անձ Եկամուտների ծառայություն, Վրաստանի ֆինանսների նախարարության Քննչական ծառայություն, Վրաստանի ֆինանսների նախարարության Ֆինանսական ոստիկանություն, Վրաստանի ֆինանսների նախարարության Քննչական դեպարտամենտ, Վրաստանի ֆինանսների նախարարության հատուկ լեգեոն, Վրաստանի հարկային եկամուտների նախարարության հատուկ լեգեոն (զինվորական կոչումով կամ պետական հատուկ կոչումով աշխատանքի ժամանակահատված), ինչպես նաև որպես դատավոր կամ դատավորի օգնական ծառայությունը։ 
4. Սույն հոդվածի գործողությունը տարածվում է նաև Վրաստանի հետախուզական ծառայությունից պահեստ արձակված անձի վրա, եթե նա աշխատանքից ազատվելու պահին ունի առնվազն 20 օրացուցային տարվա աշխատանքային ստաժ։ Ծառայությունը, բացի Վրաստանի հետախուզական ծառայությունում զինվորական կոչումով և (կամ) պետական ​​հատուկ կոչումով ծառայությունից, ներառում է նաև պետական ​​հաստատությունում զինվորական կոչումով կամ/և պետական հատուկ կոչումով ծառայությունը։  
5. Սույն հոդվածի գործողությունը տարածվում է նաև Վրաստանի արդարադատության նախարարության համակարգում ընդգրկված պետական ենթագերատեսչական հաստատությունից՝ Հատուկ քրեակատարողական ծառայությունից, նույն նախարարության Քննչական դեպարտամենտից, Վրաստանի պատժամիջոցների իրականացման և նույն նախարարության Հատուկ քրեակատարողական ծառայությունից ազատված զինվորական կոչում ունեցող անձի կամ պետական հատուկ կոչում ունեցող անձի վրա, եթե նա ունի ծառայության առնվազն 20 օրացուցային տարվա ստաժ։ Ծառայությունը, բացի Վրաստանի արդարադատության նախարարության համակարգում ընդգրկված պետական ​​ենթագերատեսչային հաստատությունում՝ Հատուկ քրեակատարողական ծառայությունում և նույն նախարարության Քննչական դեպարտամենտում ծառայությունից, ներառում է ծառայությունը այն մարմիններում, որոնք իրականացնում են բանտային պատիժներ (անկախ իրենց իրավական կարգավիճակից և կազմակերպչական ենթակայությունից), ինչպես նաև ներքին գործերի, արդարադատության, զինվորական, Պետական պաշտպանության հատուկ ծառայության, Վրաստանի հետախուզական ծառայության,  Պետական ​​անվտանգության,    Վրաստանի պետական ​​անվտանգության ծառայության, դատախազության և դատական իշխանության մարմիններում ծառայությունը։ 
6. Սույն հոդվածի 5-րդ կետով նախատեսված անձի փոխհատուցման չափը հաշվարկելու նպատակով ընդհանուր տարիների թվի մեջ կարող է ներառվել Արդարադատության նախարարության համակարգում ընդգրկված պետական ​​ենթագերատեսչային հիմնարկում՝ Հատուկ քրեակատարողական ծառայությունում, նույն նախարարության Քննչական դեպարտամենտում, Վրաստանի պատժամիջոցների իրականացման և պրոբացիայի նախարարության Գլխավոր տեսչությունում և Քննչական դեպարտամենտում, նույն նախարարության Հատուկ քրեակատարողական ծառայությունում, ինչպես նաև ներքին գործերի, արդարադատության, ռազմական, Պետական ​​անվտանգության հատուկ ծառայության, Վրաստանի հետախուզական ծառայության, Պետական ​​անվտանգության ծառայության, Վրաստանի պետական ​​անվտանգության ծառայության, դատախազության (զինվորական կամ հատուկ կոչումով աշխատելու շրջան) և մինչև դատական իշխանության մարմին ընդունվելը քաղաքացիական, հատուկ և բարձրագույն ուսումնական հաստատությունում ուսանման տարիները նույնպես։ ​​ 6 տարուց ավելի ուսանման 1 տարին հաշվվում է 6 ամիս։ Ընդհանուր տարիների ծառայության մեջ ներառվում է նաև առանձնահատուկ պայմաններով ծառայության ժամանակահատվածը՝ արտոնյալ հաշվարկմամբ։ 
7. Վրաստանի ներքին գործերի նախարարության կառավարման ոլորտում ընդգրկված պետական ​​ենթագերատեսչային հիմնարկից՝ Արտակարգ իրավիճակների կառավարման ծառայությունից ազատված պետական հատուկ կոչում ունեցող անձի համար, որն ունի առնվազն 20 օրացուցային տարվա ծառայության ստաժ, ծառայության մեջ կհաշվվի ինչպես Վրաստանի ներքին գործերի նախարարության կառավարման ոլորտում ընդգրկված պետական ենթագերատեսչային հաստատությունում՝ Արտակարգ իրավիճակների կառավարման ծառայությունում ծառայելը, այնպես էլ  Վրաստանի վարչապետի անմիջական ենթակայության ներքո գտնվող հատուկ նշանակության պետական ​​հիմնարկում՝ Արտակարգ իրավիճակների կառավարման ծառայությունում, Ներքին գործերի, Արդարադատության, Զինվորական, Պետական ​​պաշտպանության հատուկ ծառայության, Վրաստանի հետախուզության ծառայության, պետական ​​անվտանգության, Վրաստանի պետական ​​անվտանգության ծառայության և դատախազության մարմիններում ծառայությունը։ 
8. Սույն հոդվածի գործողությունը տարածվում է նաև Պետական ​​տեսուչի ծառայությունից, Հատուկ քննչական ծառայությունից կամ Անձնական տվյալների պաշտպանության ծառայությունից ազատված պետական ​​հատուկ կոչում ունեցող անձի վրա, եթե նա ունի առնվազն 20 տարվա ծառայության ստաժ։ Ծառայության մեջ, բացի Պետական ​​տեսուչի ծառայությունում, Հատուկ քննչական ծառայությունում, Անձնական տվյալների պաշտպանության ծառայությունում ծառայելուց, ներառում է ծառայությունը հետևյալ մարմիններում՝ զինվորական, ներքին գործերի, Վրաստանի պետական ​​անվտանգության ծառայություն, Պետական ​​անվտանգության հատուկ ծառայություն և դատախազության մարմիններ, Վրաստանի արդարադատության նախարարության համակարգում ընդգրկված պետական ենթագերատեսչային հաստատություն՝ Հատուկ քրեակատարողական ծառայություն, Վրաստանի արդարադատության նախարարության Քննչական դեպարտամենտ, Վրաստանի պատժամիջոցների իրականացման և պրոբացիայի նախարարության Գլխավոր տեսչություն և Քննչական դեպարամենտ, նույն նախարարության Հատուկ քրեակատարողական ծառայություն, Պետական ​​անվտանգության և ճգնաժամային կառավարման խորհրդի գրասենյակ, Վրաստանի ֆինանսների նախարարության Եկամուտների ծառայություն (մինչև 2009 թ. դեկտեմբեր), Վրաստանի ֆինանսների նախարարության ֆինանսական ոստիկանություն, Վրաստանի ֆինանսների նախարարության Քննչական դեպարտամենտ, Վրաստանի ֆինանսների նախարարության հատուկ լեգեոն, Վրաստանի հարկային եկամուտների նախարարության հատուկ լեգեոն, Վրաստանի ֆինանսների նախարարության Քննչական ծառայություն, ինչպես նաև որպես դատավոր կամ նրա օգնական աշխատելը։ 
9. Սույն հոդվածի գործողությունը տարածվում է Ազգային անվտանգության խորհրդի աշխատակազմից ազատված հատուկ կոչում ունեցող պետական ​​ծառայողի վրա, եթե նա ունի առնվազն 20 օրացուցային տարվա ծառայության ստաժ: Ծառայությունը, բացի Ազգային անվտանգության խորհրդում ծառայությունից, ներառում է նաև զինվորական, ներքին գործերի, արդարադատության, Պետական ​​պաշտպանության հատուկ ծառայության, Վրաստանի հետախուզական ծառայության, պետական ​​անվտանգության, Վրաստանի պետական ​​անվտանգության ծառայության, դատախազության մարմինների և Պետական ​​անվտանգության և Ճգնաժամերի կառավարման աշխատակազմում ծառայությունը։
10. Սույն հոդվածի գործողությունը տարածվում է նաև Վրաստանի պետական ​​անվտանգության ծառայությունից ազատված անձի վրա, եթե նա աշխատանքից ազատվելու պահին ունի առնվազն 20 օրացուցային տարվա ծառայության ստաժ։ Ծառայությունում, բացի Վրաստանի պետական ​​անվտանգության ծառայության համակարգում ռազմական կոչումով և (կամ) զինվորական հատուկ կոչումով ծառայությունից, ներառվում է նաև պետական ​​հաստատությունում ծառայությունը զինվորական կոչումով և (կամ) պետական ​​հատուկ կոչումով։ 
2006 թվականի դեկտեմբերի 29-ի Վրաստանի օրենք №4277 – ՎՕՏ I, №51, 31.12.2006 թ․, հոդվ․ 36
2011 թվականի մարտի 11-ի Վրաստանի օրենք №4384 – կայք, 22.03.2011թ․
2013 թվականի մարտի 22-ի Վրաստանի օրենք №378 – կայք, 27.03.2013թ․
2014 թվականի ապրիլի 16-ի Վրաստանի օրենք №2242 – կայք, 02.05.2014թ․
2014 թվականի մայիսի 2-ի Վրաստանի օրենք №2359 – կայք, 16.05.2014թ․
2015 թվականի մայիսի 1-ի Վրաստանի օրենք №3527 – կայք, 18.05.2015թ․
2015 թվականի հուլիսի 8-ի Վրաստանի օրենք №3934 – կայք, 15.07.2015թ․
2016 թվականի ապրիլի 27-ի Վրաստանի օրենք №5019 – կայք, 13.05.2016թ․
2017 թվականի դեկտեմբերի 7-ի Վրաստանի օրենք №1714 – կայք, 14.12.2017թ․
2018 թվականի հուլիսի 5-ի Վրաստանի օրենք №3120 – կայք, 11.07.2018թ․
2018 թվականի հուլիսի 21-ի Վրաստանի օրենք №3292 – կայք, 09.08.2018թ․
 2018 թվականի դեկտեմբերի 22-ի Վրաստանի օրենք №4079 – կայք, 28.12.2018թ․
2018 թվականի դեկտեմբերի 22-ի Վրաստանի օրենք №4078 – կայք, 28.12.2018թ․
2018 թվականի դեկտեմբերի 27-ի Վրաստանի օրենք №4247 – կայք, 29.12.2018թ․
2018 թվականի դեկտեմբերի 27-ի Վրաստանի օրենք №4248 – կայք, 29.12.2018թ․
2019 թվականի ապրիլի 2-ի Վրաստանի օրենք №4399 – կայք, 08.04.2019թ․
2019 թվականի հունիսի 28-ի Վրաստանի օրենք №4895 – կայք, 28.06.2019թ․
2019 թվականի սեպտեմբերի 20-ի Վրաստանի օրենք №4985 – կայք, 23.09.2019թ․
2021 թվականի հունիսի 9-ի Վրաստանի օրենք №611 – կայք,14.06.2021թ․
2021 թվականի դեկտեմբերի 30-ի Վրաստանի օրենք №1328 – կայք, 13.01.2022թ․
2022 թվականի սեպտեմբերի 7-ի Վրաստանի օրենք №1727 – կայք, 22.09.2022թ․
2022 թվականի հոկտեմբերի 20-ի Վրաստանի օրենք №1926 – կայք, 28.10.2022թ․ 
 
Գլուխ IV. Փոխհատուցում/պետական ​​ակադեմիական կրթաթոշակ՝ տարիքի հասնելու պատճառով

Հոդված 9. Դատական համակարգից ազատված աշխատողների փոխհատուցման հաշվարկը
1. «Դատախազության մասին» Վրաստանի օրգանական օրենքի 37-րդ հոդվածի առաջին կետի «իա» ենթակետով նախատեսված դեպքում դատախազությունից ազատվելիս դատախազության աշխատակցին նշանակվում է փոխհատուցում, եթե նա ունի  սույն հոդվածի 2-րդ կետով սահմանված մարմնում/մարմիններում մասնագիտացված աշխատանքի առնվազն 20 տարվա ստաժ (այդ թվում, դատախազության համակարգում՝ առնվազն 4 տարվա ստաժ): Այս փոխհատուցման չափը կազմում է.
ա) բարձրագույն պետական ​​հատուկ կոչում ունեցող անձի համար` պետական ​​կենսաթոշակին ավելացված պետական ​​կենսաթոշակի 20%-ի և համապատասխան ստաժի բազմապատիկը, 
բ) ավագ պետական ​​հատուկ կոչում ունեցող անձի համար` պետական ​​կենսաթոշակին ավելացված պետական ​​կենսաթոշակի 15 %-ի և համապատասխան ստաժի բազմապատիկը, 
գ) միջին պետական ​​հատուկ կոչում ունեցող անձի համար` պետական ​​կենսաթոշակին ավելացված պետական ​​կենսաթոշակի 10%-ի և համապատասխան ստաժի բազմապատիկը, 
2. Սույն հոդվածի իմաստով 20 տարվա աշխատանքային ստաժ կհամարվի Վրաստանի ներքին գործերի, Արդարադատության, Պետական ​​անվտանգության, Վրաստանի պետական ​​անվտանգության ծառայության, դատախազության և դատական ​​մարմիններում, Վրաստանի պաշտպանության նախարարության Քննչական բաժնում, Վրաստանի արդարադատության նախարարության համակարգում ընդգրկված պետական ենթագերատեսչային ​​հաստատությունում՝ Հատուկ քրեակատարողական ծառայությունում, Վրաստանի արդարադատության նախարարության Քննչական դեպարտամենտում, Վրաստանի պատժամիջոցների իրականացման և պրոբացիայի նախարարության Գլխավոր տեսչությունում և Քննչական դեպարտամենտում, նույն նախարարության Հատուկ քրեակատարողական ծառայությունում, մինչև 2011 թվականի մարտի 11-ը Վրաստանի շրջակա միջավայրի պահպանության և բնական պաշարների նախարարության, 2011 թվականի մարտի 11-ից մինչև հունիսի 3-ը Վրաստանի էներգետիկայի և բնական պաշարների նախարարության համապատասխան քննչական բաժնում մասնագիտությամբ աշխատելը, Պետական տեսուչի ծառայությունում, Հատուկ քննչական ծառայությունում և Անձնական տվյալների պահպանության ծառայությունում որպես պետական հատուկ կոչում ունեցող անձ աշխատելը, ինչպես նաև սույն օրենքի 3-րդ կետով նախատեսված  մեկ այլ մարմնի համապատասխան քննչական բաժնում որպես մասնագետ աշխատելը:
3. «Դատախազության մասին» Վրաստանի օրգանական օրենքի 37-րդ հոդվածի «ա», «թ» (միայն սույն հոդվածի 2-րդ կետով սահմանված մարմնում ընտրվելու կամ նշանակվելու ժամանակ) կամ «ժ» ենթակետով նախատեսված հիմքով դատախազությունից ազատված դատախազության աշխատակցին նշանակվում է փոխհատուցում, եթե նա ունի սույն հոդվածի 2-րդ կետով սահմանված մարմնում/մարմիններում մասնագիտությամբ աշխատելու առնվազն 20 տարվա մասնագիտական աշխատանքի ստաժ (այդ թվում՝ դատախազության համակարգում առնվազն 4 տարվա ստաժ): Այդ փոխհատուցման չափը կազմում է սույն հոդվածի առաջին կետով նախատեսված համապատասխան փոխհատուցման 80 տոկոսը:
[bookmark: part_15]4. Սույն հոդվածում նշված դատախազության համակարգում աշխատանքի պարտադիր ժամկետները չեն տարածվում Վրաստանի գլխավոր դատախազի և նրա տեղակալների վրա, եթե նրանք ունեն առնվազն 20 տարվա ընդհանուր աշխատանքային ստաժ և դատախազությունում ծառայողական իրավազորությունը դադարել է «Դատախազության մասին» Վրաստանի օրգանական օրենքի 37-րդ հոդվածի առաջին կետի «ա» և «բ» կամ «իա» ենթակետերով նախատեսված հիմքով։
2008 թվականի նոյեմբերի 1-ի Վրաստանի օրենք №485 - ՎՕՏ I, №30, 07.11.2008 թ․, հոդվ․201
2013 թվականի 30 մայիսի Վրաստանի օրենք №672 – կայք, 24.06.2013թ․
2014 թվականի մարտի 19-ի Վրաստանի օրենք №2112 – կայք, 01.04.2014թ․
2015 թվականի հուլիսի 8-ի Վրաստանի օրենք №3934 – կայք, 15.07.2015թ․
2015 թվականի նոյեմբերի 27-ի Վրաստանի օրենք №4579 – կայք, 10.12.2015թ․
2018 թվականի հուլիսի 5-ի Վրաստանի օրենք №3120 – կայք, 11.07.2018թ․
2018 թվականի հուլիսի 21-ի Վրաստանի օրենք №3292 – կայք, 09.08.2018թ․
2018 թվականի նոյեմբերի 30-ի Վրաստանի օրենք №3816 – կայք, 13.12.2018թ․
2018 թվականի դեկտեմբերի 27-ի Վրաստանի օրենք №4247 – կայք, 29.12.2018թ․
2019 թվականի հունիսի 28-ի Վրաստանի օրենք №4895 – կայք, 28.06.2019թ․
2019 թվականի սեպտեմբերի 20-ի Վրաստանի օրենք №4985 – կայք, 23.09.2019թ․
2021 թվականի դեկտեմբերի 30-ի Վրաստանի օրենք №1328 – կայք, 13.01.2022թ․


Հոդված 10. Վրաստանի Սահմանադրական դատարանի անդամների փոխհատուցման հաշվարկը 
Վրաստանի Սահմանադրական դատարանի անդամի փոխհատուցում ստանալու իրավունքի հիմքն ու չափը որոշվում է «Վրաստանի սահմանադրական դատարանի անդամների սոցիալական պաշտպանության երաշխիքները» Վրաստանի օրենքով։

Հոդված 11. Վրաստանի Գերագույն դատարանի դատավորի փոխհատուցման հաշվարկը
Վրաստանի Գերագույն դատարանի դատավորի փոխհատուցման իրավունքի առաջացման հիմքերը և չափը սահմանվում են Վրաստանի «Ընդհանուր դատարանների մասին» օրգանական օրենքով 
2009 թվականի դեկտեմբերի 4-ի Վրաստանի №2259 օրենք – ՎՕՏ I, № 41, 08.12.2009թ., հոդվ․ 302

Հոդված 12. Վրաստանի ընդհանուր դատարանների դատավորների փոխհատուցման հաշվարկը
1. «Ընդհանուր դատարանների մասին» Վրաստանի օրգանական օրենքով նախատեսված դեպքերում Վրաստանի ընդհանուր դատարանի դատավորին 65 տարին լրանալիս նշանակվում է փոխհատուցում, եթե.
ա) լրացել է դատական ​​լիազորության ժամկետը,
բ) լիազորությունը դադարեցվել է դատարանի լուծարման դեպքում կամ կենսաթոշակային տարիքը լրանալու պատճառով:
2. Սույն հոդվածի առաջին կետով նախատեսված փոխհատուցման չափը լիազորությունն ավարտած/լիազորությունը դադարեցված․ 
ա) վերաքննիչ դատարանի նախագահի համար (նրան հավասարեցված անձի համար)` պետական ​​կենսաթոշակին ավելացված պետական ​​կենսաթոշակի 60%-ը բազմապատկած ընդհանուր դատարանի դատավորի աշխատանքային ստաժով, 
բ) վերաքննիչ դատարանի նախագահի տեղակալի համար (նրան հավասարեցված անձի համար)` պետական ​​կենսաթոշակին ավելացված պետական ​​կենսաթոշակի 55 %-ը բազմապատկած ընդհանուր դատարանի դատավորի աշխատանքային ստաժով, 
գ) վերաքննիչ դատարանի պալատի (կոլեգիայի) նախագահի համար (նրան հավասարեցված անձի համար)` պետական ​​կենսաթոշակին ավելացված պետական ​​կենսաթոշակի 50%-ը բազմապատկած ընդհանուր դատարանի դատավորի աշխատանքային ստաժով, 
դ) վերաքննիչ դատարանի դատավորի համար` պետական ​​կենսաթոշակին ավելացված պետական ​​կենսաթոշակի 45%-ը բազմապատկած ընդհանուր դատարանի դատավորի ստաժով,
ե) շրջանային (քաղաքային) դատարանի նախագահի համար` պետական ​​կենսաթոշակին ավելացված պետական ​​կենսաթոշակի 45%-ը բազմապատկած ընդհանուր դատարանի դատավորի աշխատանքային ստաժով, 
զ) շրջանային (քաղաքային) դատարանի կոլեգիայի նախագահի համար` պետական ​​կենսաթոշակին ավելացված պետական ​​կենսաթոշակի 35%-ը բազմապատկած ընդհանուր դատարանի դատավորի աշխատանքային ստաժով, 
[bookmark: part_18]զ) շրջանային (քաղաքային) դատարանի դատավորի համար` պետական ​​կենսաթոշակին ավելացված պետական ​​կենսաթոշակի 30%-ը բազմապատկած ընդհանուր դատարանի դատավորի աշխատանքային ստաժով։ 
2006 թվականի հոկտեմբերի 13-ի Վրաստանի օրենք №3567 – ՎՕՏ I, № 41, 01.11.2006 թ․, հոդվ․ 282
 2009 թվականի դեկտեմբերի 4-ի Վրաստանի օրենք №2259 – ՎՕՏ I, №41, 08.12.2009 թ․, հոդվ․302
2012 թվականի ապրիլի 24-ի Վրաստանի օրենք №6061 – կայք, 07.05.2012թ․
2015 թվականի նոյեմբերի 27-ի Վրաստանի օրենք №4579 – կայք, 10.12.2015թ․

Հոդված 13. Վրաստանի Խորհրդարանի անդամների փոխհատուցման հաշվարկումը 
1. Վրաստանի խորհրդարանի անդամին փոխհատուցում նշանակվում է 65 տարին լրանալուց հետո կամ առնվազն 25 տարի ընդհանուր աշխատանքային ստաժի դեպքում, եթե նա խորհրդարանական ժամկետի առնվազն 6 ամիս եղել է Վրաստանի խորհրդարանի անդամ և նրա լիազորությունը վաղաժամկետ չի դադարեցվել Վրաստանի Սահմանադրության 39-րդ հոդվածի 5-րդ կետով նախատեսված հիմքով։ Այս սահմանափակումը չի տարածվում Վրաստանի խորհրդարանի այն անդամի վրա, ում լիազորությունները վաղաժամկետ դադարեցվել են Վրաստանի խորհրդարանի անդամի կարգավիճակին անհամատեղելի պաշտոն զբաղեցնելու պատճառով, եթե նա նշանակվել է այդ պաշտոնում Վրաստանի նախագահի կողմից, ընտրվել է Վրաստանի խորհրդարանի կողմից կամ նշանակվել Վրաստանի խորհրդարանի համաձայնությամբ կամ նշանակվել պետական ​​ծառայության հետ անհամատեղելի պաշտոնի։ Այս սահմանափակումը չի տարածվում նաև Վրաստանի խորհրդարանի այն անդամի վրա, ում լիազորությունները դադարեցվել են հիվանդության կամ առողջական վիճակի վատթարացման պատճառով՝ անձնական դիմումի հիման վրա։ Նշված անձանց փոխհատուցում է նշանակվում սույն հոդվածի 4-րդ կետի համաձայն:
2. 1990 թվականին ընտրված նախկին Գերագույն խորհրդի անդամներին (բացառությամբ սույն հոդվածի 3-րդ կետով սահմանված անձանց), կենսաթոշակային տարիքը լրանալիս կամ առնվազն 25 տարի ընդհանուր աշխատանքային ստաժ ունենալու դեպքում, անկախ նրանց կողմից իրականացված պատգամավորական լիազորության ժամկետից, փոխհատուցում է նշանակվում սույն հոդվածի 4-րդ կետի համաձայն։ 
3. Սույն հոդվածի առաջին կետով Խորհրդարանի անդամի համար սահմանված պայմաններով (այդ թվում` պարտադիր 6-ամսյա ժամկետի պայմանով) փոխհատուցում է նշանակվում 1990 թվականին կոմունիստական ​​կուսակցությունից մեծամասնական կամ համամասնական կարգով ընտրված նախկին Գերագույն խորհրդի անդամին, որի պատգամավորական լիազորությունը դադարեցվել է կոմունիստական կուսակցության արգելման պատճառով կամ պատգամավորի կողմից օրենքի խախտումով պատգամավորի կարգավիճակին նրա  գործունեության անհամատեղելիության հիմքով։
4. Խորհրդարանի (Գերագույն խորհրդի) անդամի փոխհատուցման չափն է գործող խորհրդարանի անդամի աշխատավարձի մեկ երրորդը։
5. Նախկին խորհրդարանի (Գերագույն խորհրդի) անդամին, եթե նա զբաղվում է հանրային գործունեությամբ, սույն հոդվածով նախատեսված խորհրդարանի (Գերագույն խորհրդի) անդամի փոխհատուցումը տրվում է նրա միջին ամսական աշխատավարձը մինչև սույն հոդվածի 4-րդ մասով նախատեսված փոխհատուցում լրացնելու չափով, սակայն ոչ ավելի, քան սահմանված առավելագույն սահմանաչափը։ 
2006 թվականի հոկտեմբերի 13-ի Վրաստանի օրենք №3567 – ՎՕՏ I, № 41, 01.11.2006 թ․, հոդվ․ 282
2018 թվականի դեկտեմբերի 6-ի Վրաստանի օրենք №3883 – կայք, 14.12.2018թ․
 
Հոդված 14. Վրաստանի խորհրդարանի պաշտոնատար անձանց պետական ​​փոխհատուցման 
հաշվարկը
1. Խորհրդարանի աշխատակազմի պաշտոնատար անձի փոխհատուցումը նշանակվում է 65 տարին լրանալուց հետո, եթե նա ունի առնվազն 25 տարվա ընդհանուր աշխատանքային ստաժ, այդ թվում՝ խորհրդարանի աշխատակազմում աշխատելու առնվազն 8 տարվա աշխատանքային ստաժ։ 
2. Խորհրդարանի աշխատակազմի պաշտոնատար անձի փոխհատուցման չափը նույն պաշտոնը զբաղեցնող պաշտոնատար անձի ընթացիկ միջին աշխատավարձի մեկ երրորդն է։

Հոդված 15. Բարձրագույն դիվանագիտական ​​կոչում ունեցող անձի փոխհատուցման հաշվարկը
Բարձրագույն դիվանագիտական ​​աստիճան ունեցող անձը փոխհատուցման իրավունք ունի 65 տարին լրանալուց հետո։ Դրա չափը կազմում է այդ անձի կողմից դիվանագիտական ​​ծառայությունում վերջին բարձրագույն դիվանագիտական ​​պաշտոնի համար նախատեսված պաշտոնական աշխատավարձի մեկ երրորդը, որը կհաշվարկվի փոխհատուցման նշանակման պահին համապատասխան պաշտոնի համար սահմանված պաշտոնական աշխատավարձի չափից։
2007 թվականի ապրիլի 13-ի Վրաստանի օրենք №4619 – ՎՕՏ I, №14, 18.04.2007 թ․, հոդվ․114
2012 թվականի ապրիլի 24-ի Վրաստանի օրենք №6061 – կայք, 07.05.2012թ․
2021 թվականի հունիսի 9-ի Վրաստանի օրենք №607 – կայք,15.06.2021թ․

Հոդված 151. Վրաստանի քաղաքացիական ավիացիայի ծառայողների փոխհատուցման հաշվարկը
1. Վրաստանի քաղաքացիական ավիացիայի աշխատակիցը, ով թռիչքներ է իրականացրել պետական ​​ընկերություններում և աշխատանքից ազատվել է մինչև 2005 թվականի հունվարի 1-ը, փոխհատուցման իրավունք ունի 50 տարին լրանալուց հետո, եթե ունի.
ա) տղամարդը (բացառությամբ նախկին բորտօդաբանի, ավիակարգավարի և օդանավերի տեխսպասարկման անձնակազմի անդամի, որն անմիջականորեն սպասարկել է օդանավերը)՝ թռիչքային ոչ պակաս, քան 6000 ժամ, 
բ) կին (բացառությամբ նախկին բորտօդաբանի, ավիակարգավարի և օդանավի տեխսպասարկման անձնակազմի անդամի, որն անմիջականորեն սպասարկել է օդանավը)՝ թռիչքային ոչ պակաս, քան 4800 ժամ,
գ) տղամարդ, որը նախկին բորտօդաբան է, ավիակարգավար և օդանավի տեխսպասարկման անձնակազմի անդամ, որն անմիջականորեն սպասարկել է օդանավերը՝ քաղաքացիական ավիացիայում աշխատելու առնվազն 12 տարի և 6 ամիս ստաժ, 
դ) կին, որը նախկին բորտօդաբան է, ավիակարգավար և օդանավի տեխսպասարկման անձնակազմի անդամ, որն անմիջականորեն սպասարկել է օդանավերը՝ քաղաքացիական ավիացիայում աշխատելու առնվազն 10 տարվա աշխատանքային ստաժ:
2. Սույն հոդվածի առաջին պարբերությամբ նախատեսված հատուցման չափն է.
ա) օդանավի նախկին հրամանատարի համար՝ պետական ​​կենսաթոշակին ավելացված թռիչքային ժամերի մեկ երրորդը բազմապատկած 10 լարիով, 
բ) նախկին երկրորդ օդաչուի, ղեկապետի, բորտմեխանիկ-ինժեների, «Ան-2»-ի հրամանատարի համար՝ պետական ​​կենսաթոշակին ավելացված թռիչքային ժամերի մեկ երրորդը բազմապատկած 5 լարիով, 
գ) նախկին բորտուղեկցորդի, բորտռադիստի համար՝ պետական ​​կենսաթոշակին ավելացված թռիչքային ժամերի մեկ երրորդը բազմապատկած 2 լարիով, 
[bookmark: part_106]դ) նախկին բորտօդաբանի, օդային շարժման կարգավարի, օդանավերի տեխնիկական սպասարկման այն անձնակազմի անդամների համար, որոնք անմիջականորեն սպասարկել են ինքնաթիռները՝ պետական ​​կենսաթոշակին ավելացված քաղաքացիական ավիացիայում աշխատանքային ստաժը (տարիները) բազմապատկած 2 լարիով:
 2006 թվականի մարտի 17-ի Վրաստանի օրենք №2798 – ՎՕՏ I, № 8, 24.03.2006 թ․, հոդվ․ 63
 2007 թվականի հունիսի 20-ի Վրաստանի օրենք №4996 – ՎՕՏ I, №25, 05.07.2007 թ․, հոդվ․224
 2013 թվականի մարտի 22-ի Վրաստանի օրենք №378 – կայք, 27.03.2013թ․
2016 թվականի ապրիլի 27-ի Վրաստանի օրենք №5018 – կայք, 13.05.2016թ․

Հոդված 152. Գլխավոր աուդիտորի և նրա տեղակալի (տեղակալների) փոխհատուցումների 
հաշվարկը 
[bookmark: part_85]Գլխավոր աուդիտորին և նրա տեղակալին (տեղակալներին) փոխհատուցումները նշանակվում են 65 տարին լրանալիս կամ առնվազն 25 տարվա ընդհանուր աշխանքային ստաժի դեպքում, գլխավոր աուդիտորին՝ լիազորության ժամկետը լրանալուց հետո, նրա տեղակալին (տեղակալներին)՝ առնվազն 5 տարի ծառայողական լիազորություն իրականացնելիս, համապատասխանաբար, գլխավոր աուդիտորի և նրա տեղակալի (տեղակալների)՝ լիազորության  դադարեցման պահի դրությամբ վերջին մեկ տարվա ընթացքում սահմանված միջին պաշտոնեական աշխատավարձերի մեկ երրորդի չափով։ 
2006 թվականի հոկտեմբերի 13-ի Վրաստանի օրենք №3567 – ՎՕՏ I, № 41, 01.11.2006 թ․, հոդվ․ 282
2012 թվականի ապրիլի 24-ի Վրաստանի օրենք №6061 – կայք, 07.05.2012թ․
2012 թվականի հունիսի 22-ի Վրաստանի օրենք №6550 – կայք, 29.06.2012թ․


Հոդված 153. Վրաստանի արդարադատության նախարարության համակարգում ընդգրկված 
պետական ​​ենթագերատեսչային հիմնարկի՝ Հատուկ քրեակատարողական ծառայության 
սոցիալական ծառայության աշխատակիցների փոխհատուցման հաշվարկը 
1. Վրաստանի արդարադատության նախարարության համակարգում ընդգրկված պետական ենթագերատեսչային հիմնարկի՝ Հատուկ քրեակատարողական ծառայության սոցիալական ծառայության աշխատակիցների փոխհատուցումը նշանակվում է 65 տարին լրանալիս, եթե նրանք ունեն առնվազն 25 տարվա ընդհանուր աշխատանքային ստաժ, այդ թվում, կալանավորման և ազատազրկման իրականացման համակարգի սոցիալական ծառայություններում (անկախ նրանց իրավական կարգավիճակից և կազմակերպչական ենթակայությունից) սոցիալական ծառայող աշխատելու առնվազն 10 տարվա ստաժ։ 
2. Սույն հոդվածի առաջին կետով նախատեսված ծառայողների փոխհատուցման չափը զբաղեցրած պաշտոնից ազատվելիս կազմում է այդ պաշտոնների համար սահմանված աշխատավարձի մեկ երրորդը:
 2015 թվականի մայիսի 1-ի Վրաստանի օրենք №3527 – կայք, 18.05.2015թ․
2018 թվականի հուլիսի 5-ի Վրաստանի օրենք №3120 – կայք, 11.07.2018թ․
 
 
Գլուխ V. Սահմանափակ հնարավորության կարգավիճակի որոշման հետ կապված փոխհատուցում 

Հոդված 16. Սահմանափակ հնարավորության կարգավիճակի որոշման հետ կապված 
փոխհատուցման նշանակում
1. Սահմանափակ հնարավորության կարգավիճակի որոշման հետ կապված փոխհատուցում նշանակվում է սույն օրենքի 5-րդ հոդվածի 2-րդ կետի «ա», «դ1», «ե», «զ» և «ժա» ենթակետերով նախատեսված անձանց, որոնց հնարավորությունների սահմանափակումը կապված է ծառայողական իրավազորության ժամանակահատվածի հետ:
2. Բացի սույն հոդվածի առաջին կետով նախատեսված անձանցից, սույն օրենքով նախատեսված այլ անձանց սոցիալական ապահովությունը, կապված սահմանափակ հնարավորության կարգավիճակի հետ, կարգավորվում է Վրաստանի օրենսդրությամբ: 
2006 թվականի մարտի 17-ի Վրաստանի օրենք №2798 – ՎՕՏ I, № 8, 24.03.2006 թ․, հոդվ․ 63
2006 թվականի հոկտեմբերի 13-ի Վրաստանի օրենք №3567 – ՎՕՏ I, № 41, 01.11.2006 թ․, հոդվ․ 282
2013 թվականի մարտի 22-ի Վրաստանի օրենք №378 – կայք, 27.03.2013թ․
 

Հոդված 17. Սահմանափակ հնարավորության կարգավիճակի որոշման հետ կապված 
փոխհատուցման հաշվարկը
1. Սույն օրենքի 5-րդ հոդվածի 2-րդ կետի «դ1» և «զ» ենթակետերով նախատեսված անձանց ծառայողական լիազորություններն իրականացնելու ընթացքում սահմանափակ հնարավորության կարգավիճակի որոշման հետ կապված փոխհատուցման չափը կազմում է.
ա) զգալիորեն արտահայտված սահմանափակ հնարավորության կարգավիճակ սահմանելու դեպքում՝ աշխատանքից ազատվելու պահին պաշտոնեական աշխատավարձի 1,5%-ը բազմապատկած ծառայության 20 տարով, անկախ ծառայության ստաժից, 
բ) սուր արտահայտված սահմանափակ հնարավորության կարգավիճակի որոշման դեպքում` սույն հոդվածի առաջին հոդվածի «ա» ենթակետով նախատեսված փոխհատուցման 125%-ը։
 2. Խորհրդարանի անդամներին (նախկին խորհրդարանի անդամներին) պատգամավորական լիազորության  իրականացման ժամանակահատածում սահմանափակ հնարավորության կարգավիճակի որոշման դեպքում նշանակվում է փոխհատուցում խորհրդարանի անդամի փոխհատուցման 100%-ի չափով:
3. Խորհրդարանի նախկին անդամներին.
ա) պատգամավորական լիազորություն  իրականացնելուց հետո սուր արտահայտված սահմանափակ հնարավորության կարգավիճակի որոշման դեպքում նշանակվում է փոխհատուցում խորհրդարանի անդամի փոխհատուցման 100%-ի չափով,
բ) զգալիորեն արտահայտված սահմանափակ հնարավորության կարգավիճակի որոշման դեպքում նշանակվում է փոխհատուցում ` խորհրդարանի անդամի փոխհատուցման 50 %-ի չափով։
4. Սույն օրենքի 5-րդ հոդվածի 2-րդ կետի «ե» ենթակետով նախատեսված անձանց սահմանափակ հնարավորության կարգավիճակի որոշման հետ կապված փոխհատուցման չափը կազմում է.
ա) զգալիորեն արտահայտված սահմանափակ հնարավորության կարգավիճակի որոշման դեպքում՝ սույն օրենքի 8-րդ հոդվածի առաջին կետի «ա» ենթակետով նախատեսված փոխհատուցման 115%-ը, բացի այդ, նվազագույն աշխատանքային ստաժը հավասարվում է 20 տարվա, 
բ) սուր արտահայտված սահմանափակ հնարավորության կարգավիճակի որոշման դեպքում՝ սույն օրենքի 8-րդ հոդվածի առաջին կետի «ա» ենթակետով նախատեսված փոխհատուցման 125%-ը, բացի այդ, նվազագույն աշխատանքային ստաժը հավասարվում է 20 տարվա։
5. Սույն օրենքի 5-րդ հոդվածի 2-րդ կետի «ժա» ենթակետով նախատեսված անձանց սահմանափակ հնարավորության կարգավիճակի որոշման հետ կապված փոխհատուցման չափը կազմում է.
ա) զգալիորեն արտահայտված սահմանափակ հնարավորության կարգավիճակի որոշման դեպքում՝ սույն օրենքի 151 հոդվածի 2-րդ կետով սահմանված համապատասխան կատեգորիայի համար նախատեսված փոխհատուցման 115%-ը,
բ) սուր արտահայտված սահմանափակ հնարավորության կարգավիճակի որոշման դեպքում՝  սույն օրենքի 151 հոդվածով սահմանված համապատասխան կատեգորիայի համար նախատեսված հատուցման 125%-ը։ 
2006 թվականի մարտի 17-ի Վրաստանի օրենք №2798 – ՎՕՏ I, № 8, 24.03.2006 թ․, հոդվ․63
2006 թվականի հոկտեմբերի 13-ի Վրաստանի օրենք №3567 – ՎՕՏ I, № 41, 01.11.2006 թ․, հոդվ․282
2013 թվականի մարտի 22-ի Վրաստանի օրենք №378 – կայք, 27.03.2013թ․
 
 
Գլուխ VI. Փոխհատուցում կերակրողի մահվան պատճառով

Հոդված 18. Կերակրողի մահվան պատճառով փոխհատուցման իրավունքը
1. Սույն օրենքի 5-րդ հոդվածի 2-րդ կետի «ա»-«զ» ենթակետերով նախատեսված անձանց ծառայողական իրավազորության ժամանակահատվածում մահվան դեպքում փոխհատուցում է նշանակվում մահացածի ընտանիքի անդամներին։ Նշված փոխհատուցումը նշանակվում է սույն գլխով սահմանված կարգով, և դրա չափը կազմում է մահացածի փոխհատուցման 75%-ը։ Բացի այդ, մահացածի աշխատանքային նվազագույն ստաժը հավասարեցվում է օրենքով սահմանված ծառայության լրիվ ժամկետին։ 
2. Սույն օրենքով նախատեսված կերակրողի մահվան պատճառով փոխհատուցումը ընտանիքի համար նախատեսված արտոնություն է, որը ենթադրում է փոխհատուցման համաչափ բաշխում կերակրող կորցրած ընտանիքի անդամների միջև: Ընտանիքն իրավունք ունի ընտրելու սույն օրենքով կամ Վրաստանի օրենսդրությամբ կերակրողի մահվան պատճառով ընտանիքի համար սահմանված այլ արտոնություն ստանալու իրավունք։ 
 2013 թվականի մարտի 22-ի Վրաստանի օրենք №378 – կայք, 27.03.2013թ․


Հոդված 19. Փոխհատուցում ուժային կառույցում աշխատող ծառայողների (աշխատողների) 
մահվան պատճառով
1. «Զինվորական, ներքին գործերի մարմինների և Պետական պահպանության հատուկ ծառայությունից պահեստ արձակված անձանց և նրանց ընտանիքի անդամների սոցիալական ապահովության մասին» Վրաստանի օրենքի 25-րդ հոդվածով նախատեսված զինծառայողի մահվան դեպքում փոխհատուցման չափն է սույն օրենքի 8-րդ հոդվածի առաջին կետի «ա» ենթակետին համապատասխան սահմանված փոխհատուցման 75%-ը՝ անկախ մահացածի կողմից պահեստ արձակվելու պահի դրությամբ սույն օրենքի 8-րդ հոդվածով նախատեսված փոխհատուցումը ստանալու իրավունքի ձեռքբերումից։ Բացի այդ, մահացածի ծառայության նվազագույն աշխատանքային ստաժը հավասարեցվում է 20 տարվա։ Փոխհատուցում է նշանակվում մահացածի երեխաներին մինչև նրանց 18 տարին լրանալը, նրա անաշխատունակ ամուսնուն, ծնողներին և երեխաներին։
2. Պաշտոնական լիազորության ընթացքում Վրաստանի ֆինանսների նախարարության Քննչական ծառայության պետական ​​պաշտոն զբաղեցնող անձի մահվան դեպքում փոխհատուցման չափը կազմում է սույն օրենքի 8-րդ հոդվածի առաջին կետի «ա» ենթակետին համապատասխան սահմանված ​​հատուցման 75%-ը, անկախ մահացածի կողմից սույն օրենքով սահմանված  փոխհատուցումը ստանալու իրավունքի ձեռքբերումից։  Բացի այդ, մահացածի ծառայության նվազագույն ստաժը հավասարեցվում է 20 տարվա։ Փոխհատուցում է նշանակվում մահացածի երեխաներին մինչև նրանց 18 տարին լրանալը և նրա անաշխատունակ ամուսնուն։
3. Ծառայողական լիազորության ընթացքում դատախազության աշխատողի մահվան դեպքում մահացածի երեխաներին նշանակվում է փոխհատուցում մինչև նրանց18 տարին լրանալը` այն փոխհատուցման 75%-ի չափով, որը դատախազության աշխատակիցը կնշանակեր իրեն 65 տարին լրանալուց հետո՝ անկախ մահացածի կողմից այսպիսի փոխհատուցում ստանալու իրավունքի ձեռքբերումից։ Բացի այդ, մահացածի ծառայության նվազագույն աշխատանքային ստաժը հավասարեցվում է 20 տարվա։
4. Ծառայողական լիազորության իրականացման ընթացքում Վրաստանի արդարադատության նախարարության համակարգում ընդգրկված պետական ենթագերատեսչային հիմնարկում՝ Հատուկ քրեակատարողական ծառայությունում, նույն նախարարության Քննչական դեպարտամենտում, Վրաստանի պատժամիջոցների իրականացման և պրոբացիայի նախարարության Գլխավոր տեսչությունում և Քննչական վարչությունում, նույն նախարարության Քրեակատարողական հատուկ ծառայությունում աշխատող զինվորական կամ պետական հատուկ կոչում ունեցող անձի մահանալու դեպքում փոխհատուցման չափն է սույն օրենքի 8-րդ հոդվածի առաջին կետի «ա» ենթակետի համաձայն սահմանված փոխհատուցման 75%-ը, անկախ մահացածի կողմից նույն օրենքով սահմանված փոխհատուցում ստանալու իրավունքի ձեռքբերումից։ Բացի այդ, մահացածի ծառայության նվազագույն աշխատանքային ստաժը հավասարեցվում է 20 տարվա։ Փոխհատուցում է նշանակվում մահացածի երեխաներին մինչև նրանց 18 տարին լրանալը,  նրա անաշխատունակ ամուսնուն, ծնողներին և երեխաներին։ 
5. Պետական ​​տեսուչի ծառայությունում, Հատուկ քննչական ծառայությունում կամ Անձնական տվյալների պահպանության ծառայությունում աշխատող պետական ​​հատուկ կոչում ունեցող անձի ծառայողական լիազորություն իրականացնելու ընթացքում մահանալու դեպքում փոխհատուցման չափը կազմում սույն օրենքի 8-րդ հոդվածի առաջին կետի «ա» ենթակետով սահմանված փոխհատուցման 75 %-ը, անկախ մահացածի կողմից նույն օրենքով սահմանված փոխհատուցում ստանալու իրավունքի ձեռքբերումից։ Բացի այդ, մահացածի ծառայության նվազագույն աշխատանքային ստաժը հավասարեցվում է 20 տարվա։ Փոխհատուցում է նշանակվում մահացածի երեխաներին մինչև նրանց 18 տարին լրանալը և նրա անաշխատունակ ամուսնուն։
 2006 թվականի դեկտեմբերի 29-ի Վրաստանի օրենք №4277 – ՎՕՏ I, № 51, 31.12.2006 թ․, հոդվ․ 436
2007 թվականի հունիսի 22-ի Վրաստանի օրենք №5031 – ՎՕՏ I, №26, 11.07.2007 թ․, հոդվ․238
2011 թվականի մարտի 11-ի Վրաստանի օրենք №4384 – կայք , 22.03.2011թ․
2013 թվականի մարտի 22-ի Վրաստանի օրենք №378 – կայք, 27.03.2013թ․
2014 թվականի ապրիլի 16-ի Վրաստանի օրենք №2242 – կայք, 02.05.2014թ․
2015 թվականի մայիսի 1-ի Վրաստանի օրենք №3527 – կայք, 18.05.2015թ․
 2018 թվականի հուլիսի 5-ի Վրաստանի օրենք №3120 – կայք, 11.07.2018թ․
2018 թվականի հուլիսի 21-ի Վրաստանի օրենք №3292 – կայք, 09.08.2018թ․
 2018 թվականի նոյեմբերի 30-ի Վրաստանի օրենք №3816 – կայք, 13.12.2018թ․
2018 թվականի դեկտեմբերի 27-ի Վրաստանի օրենք №4247 – կայք, 29.12.2018թ․
2019 թվականի հունիսի 28-ի Վրաստանի օրենք №4895 – կայք, 28.06.2019թ․
2019 թվականի սեպտեմբերի 20-ի Վրաստանի օրենք №4985 – կայք, 23.09.2019թ․
2021 թվականի դեկտեմբերի 30-ի Վրաստանի օրենք №1328 – կայք, 13.01.2022թ․
 
Հոդված 20. Փոխհատուցում դատավորի մահվան պատճառով 
1. Սահմանադրական դատարանի անդամի (նախկին անդամի) մահվան դեպքում նրա երեխաներին մինչև 18 տարին լրանալը, սահմանափակ հնարավորություն ունեցող ամուսնուն և երեխաներին (անկախ տարիքից) փոխհատուցում է նշանակվում Վրաստանի սահմանադրական դատարանի դատավորի փոխհատուցման 75%-ի չափով, անկախ մահացածի կողմից դատավորի փոխհատուցում ստանալու իրավունքի ձեռքբերումից։ 
2. Գերագույն դատարանի դատավորի (նախկին դատավորի) մահվան դեպքում նրա երեխաներին մինչև 18 տարին լրանալը, անաշխատունակ ամուսնուն և երեխաներին (անկախ տարիքից) փոխհատուցում է նշանակվում Վրաստանի Գերագույն դատարանի դատավորի փոխհատուցման 75%-ի չափով` անկախ մահացածի կղմից դատավորի փոխհատուցում ստանալու իրավունքից:
[bookmark: part_30]3. Ընդհանուր դատարանի դատավորի մահվան դեպքում նրա երեխաներին մինչև 18 տարին լրանալը, անաշխատունակ ամուսնուն և երեխաներին (անկախ տարիքից) փոխհատուցում է նշանակվում ընդհանուր դատարանի դատավորի փոխհատուցման 75%-ի չափով՝ անկախ մահացածի կողմից դատավորի փոխհատուցում ստանալու իրավունքի ձեռքբերումից։ Բացի այդ, մահացածի ծառայության նվազագույն աշխատանքային ստաժը հավասարեցվում է 10 տարվա։
 2018 թվականի նոյեմբերի 30-ի Վրաստանի օրենք №3793 – կայք, 14.12.2018թ․

Հոդված 21. Փոխհատուցում խորհրդարանի անդամի (նախկին խորհրդարանի անդամի) մահանալու 
[bookmark: part_31]պատճառով

Խորհրդարանի անդամի (նախկին խորհրդարանի անդամի) մահվան դեպքում նրա երեխաներին մինչև 18 տարին լրանալը, անաշխատունակ ամուսնուն և երեխաներին (անկախ տարիքից) նշանակվում է փոխհատուցում խորհրդարանի անդամի փոխհատուցման 75%-ի չափով՝ անկախ մահացածի կողմից խորհրդարանի անդամի փոխհատուցում ստանալու իրավունքի ձեռքբերումից։ 

Հոդված 22. Փոխհատուցում Վրաստանի նախկին բարձրաստիճան քաղաքական պաշտոնատար 
անձանց մահանալու պատճառով 
 Նախկին բարձրաստիճան քաղաքական պաշտոնյայի մահվան դեպքում նրա ընտանիքի անդամների սոցիալական պաշտպանությունը կարգավորվում է «Վրաստանի նախկին բարձրաստիճան քաղաքական պաշտոնատար անձանց ընտանիքի անդամների սոցիալական պաշտպանության երաշխիքների մասին» Վրաստանի օրենքով սահմանված կարգով և պայմաններով։
 
[bookmark: part_64]Գլուխ VI1. Փոխհատուցում ընտանիքի անդամի մահանալու պատճառով 
Վրաստանի 2013 թվականի հուլիսի 25-ի օրենք №866 – կայք, 19.08.2013թ․
 
Հոդված 221. Ընտանիքի անդամի մահվան պատճառով փոխհատուցման իրավունքը
1. Սույն օրենքի 5-րդ հոդվածի «ժբ»-«ժզ» ենթակետերով սահմանված անձանց փոխհատուցում կնշանակվի ընտանիքի անդամի մահվան դեպքում։ 
2. Սույն հոդվածի առաջին կետով սահմանված փոխհատուցում ստացող անձանց տրվելիք փոխհատուցման չափը 2014 թվականին կազմում է 500 լարի, իսկ 2015 թվականից՝ 1000 լարի։ 
3. Սույն օրենքով նախատեսված ընտանիքի անդամի մահվան պատճառով փոխհատուցումը ընտանիքի համար հատկացված ապահովություն է, որը նշանակում է փոխհատուցման համաչափ բաշխում մահացածի ընտանիքի անդամների (ծնողներ, ամուսին, երեխաներ մինչև 18 տարեկանը լրանալը, անաշխատունակ երեխաներ (անկախ տարիքից)) միջև: 
4. Ընտանիքի երկու կամ ավելի անձանց մահվան դեպքում սույն օրենքի 5-րդ հոդվածի «ժբ»-«ժզ» ենթակետերով սահմանված ընտանիքի անդամները յուրաքանչյուր մահացած անձի համար փոխհատուցում կստանան առանձին-առանձին:
2013 թվականի հուլիսի 25-ի Վրաստանի օրենք №866 – կայք, 19.08.2013թ․
2015 թվականի հուլիսի 3-ի Վրաստանի օրենք №3894 – կայք, 10.07.2015թ․
2016 թվականի հունիսի 24-ի Վրաստանի օրենք №5598 – կայք, 13.07.2016թ․
2019 թվականի ապրիլի 17-ի Վրաստանի օրենք №4500 – կայք, 24.04.2019թ․
 
[bookmark: part_32]Գլուխ VII. Փոխհատուցման/պետական ակադեմիական կրթաթոշակի վարչարարությունը
Հոդված 23. Փոխհատուցման/պետական ​​ակադեմիական կրթաթոշակի վարչարարությունը
1. Փոխհատուցման/պետական ​​ակադեմիական կրթաթոշակի վարչարարության/իրավասու մարմնի իրավունքներն ու պարտականություններն են.
ա) փոխհատուցման/պետական ​​ակադեմիական կրթաթոշակի նշանակումը, դրա տրամադրման կազմակերպումը, կասեցումը, վերականգնումը, դադարեցումը և վերահաշվարկումը, 
բ) իր գործունեության մեջ համապատասխան ծրագրային ապահովման, կառավարման ավտոմատացված միջոցների և էլեկտրոնային փաստաթղթերի համակարգի օգտագործումը։
[bookmark: part_34]2. Փոխհատուցման հայցորդի/փոխհատուցում ստացողի և իրավասու մարմնի միջև գրագրությունը կարող է իրականացվել գրավոր կամ էլեկտրոնային եղանակով: Բացի այդ, էլեկտրոնային ձևով ուղարկված ցանկացած հաղորդագրություն կամ այլ փաստաթուղթ համարվում է առաքված՝ հասցեատիրոջ կողմից այն ստանալուն պես։ 
2012 թվականի ապրիլի 24-ի Վրաստանի օրենք №6061 – կայք, 07.05.2012թ․
2017 թվականի ապրիլի 21-ի Վրաստանի օրենք №664 – կայք, 10.05.2017թ․
 

Հոդված 24. (Հանվել է)
 2012 թվականի ապրիլի 24-ի Վրաստանի օրենք №6061 – կայք, 07.05.2012թ․
 
 
Գլուխ VIII. Փոխհատուցման/պետական ​​ակադեմիական կրթաթոշակի նշանակում

Հոդված 25. Փոխհատուցում/պետական ​​ակադեմիական կրթաթոշակ ստացողի իրավունքներն ու 
պարտականությունները
1. Փոխհատուցում/պետական ​​ակադեմիական կրթաթոշակ ստացողն իրավունք ունի.
ա) օրենքով սահմանված կարգով և չափով ստանալ փոխհատուցում/պետական ​​ակադեմիական կրթաթոշակ,
բ) լրացուցիչ ստանալ սոցիալական նպաստներ՝ Վրաստանի օրենսդրությանը համապատասխան, 
գ) օգտվել Վրաստանի օրենսդրությամբ նախատեսված այլ իրավունքներից:
2. Փոխհատուցում/պետական ​​ակադեմիական կրթաթոշակ ստացողը պարտավոր է.
ա) տեղեկացնել իրավասու մարմնին այն հանգամանքների առաջացման մասին, որոնց հաջորդում է փոխհատուցման/պետական ​​ակադեմիական կրթաթոշակի դադարեցում, այդ հանգամանքների առաջանալուց ոչ ուշ, քան 15 օրում, 
բ) կատարել Վրաստանի օրենսդրությամբ նախատեսված այլ պարտականություններ:

Հոդված 26. Փոխհատուցում/պետական ​​ակադեմիական կրթաթոշակ նշանակելու համար դիմելը
1․ Փոխհատուցում/պետական ​​ակադեմիական կրթաթոշակ նշանակելու մասին դիմումը բոլոր անհրաժեշտ փաստաթղթերի հետ միասին ներկայացվում է իրավասու մարմին:
2. (Հանվել է՝ 24.04.2012, №6061):
3. Փոխհատուցում/պետական ​​կրթաթոշակ նշանակելու համար անհրաժեշտ փաստաթղթերի ցանկը, համապատասխան փաստաթղթերի վարման, ինչպես նաև փոխհատուցման նշանակման կարգն ու պայմանները սահմանվում են նախարարի նորմատիվ ակտով։ 
2012 թվականի ապրիլի 24-ի Վրաստանի օրենք №6061 – կայք, 05/07/2012 թ.

Հոդված 27. Փոխհատուցում/պետական ​​ակադեմիական կրթաթոշակ նշանակելու մասին որոշումը
1. Փոխհատուցման/պետական ​​ակադեմիական կրթաթոշակի նշանակման մասին դիմումը իրավասու մարմինը կքննարկի դիմումը և բոլոր անհրաժեշտ փաստաթղթերը ներկայացնելուց հետո ոչ ուշ, քան 15 օրում։ 
2. Իրավասու մարմնի կողմից փոխհատուցում/պետական ​​ակադեմիական կրթաթոշակ նշանակելու մասին որոշում ընդունելու դեպքում փոխհատուցում/պետական ​​ակադեմիական կրթաթոշակ նշանակվում է դիմումը և անհրաժեշտ փաստաթղթերը ներկայացնելուն հաջորդող ամսվա ամսի մեկից, եթե դիմումը և անհրաժեշտ փաստաթղթերը ներկայացվել են փոխհատուցման/պետական ​​ակադեմիական կրթաթոշակի նշանակման հիմքի առաջացման ամսում կամ այդ հիմքի առաջացումից հետո ցանկացած ժամանակ, և դրանք բավարարում են սույն օրենքով նախատեսված փոխհատուցում/պետական ​​ակադեմիական կրթաթոշակ ստանալու պայմանները, բացառությամբ սույն հոդվածի 3-րդ կետով նախատեսված դեպքի։
3. Կերակրողի մահվան պատճառով փոխհատուցումը նշանակվում է կերակրողի մահվան օրվանից, եթե դիմումը իրավասու մարմին է ներկայացվում այդ հիմքն առաջանալուց հետո 3 ամսվա ընթացքում: Սույն ժամկետը լրանալու դեպքում փոխհատուցումը նշանակվում է սույն հոդվածի 2-րդ կետով սահմանված կարգին համապատասխան:
2012 թվականի ապրիլի 24-ի Վրաստանի օրենք №6061 – կայք, 07.05.2012թ․
2013 թվականի մարտի 22-ի Վրաստանի օրենք №378 – կայք, 27.03.2013թ․
[bookmark: part_39] Հոդված 28. Փոխհատուցման չափի վերահաշվարկը 
1. Սույն օրենքի 8-րդ, 9-րդ, 12-րդ և 151 հոդվածներով, 17-րդ հոդվածի 4-րդ և 5-րդ կետերով և 19-րդ հոդվածի 1-ին և 2-րդ կետերով նախատեսված անձանց փոխհատուցման չափը ենթակա է վերահաշվարկի:
2. Փոխհատուցման վերահաշվարկն իրականացվում է ավտոմատ կերպով.
ա) Վրաստանի օրենսդրությամբ նախատեսված կենսաթոշակի չափի փոփոխության համաձայն,
բ) սույն օրենքի 8-րդ հոդվածի առաջին կետի «բ» ենթակետով նախատեսված անձանց համար` 65 տարին լրանալու դեպքում` հաջորդ ամսվա ամսի մեկից։ 
2013 թվականի մարտի 22-ի Վրաստանի օրենք №378 – կայք, 27.03.2013թ․
 2015 թվականի նոյեմբերի 27-ի Վրաստանի օրենք №4579 – կայք, 10.12.2015թ․
 
 
Գլուխ IX. Փոխհատուցման/պետական ​​ակադեմիական կրթաթոշակի տրամադրումը

Հոդված 29. Փոխհատուցման/պետական ​​ակադեմիական կրթաթոշակի տրամադրման կարգը
1. Փոխհատուցումը/պետական ​​ակադեմիական կրթաթոշակը տրամադրվում է Վրաստանում։
2. Փոխհատուցում/պետական ​​ակադեմիական կրթաթոշակ շնորհվում է ցանկացած վայրում՝ ըստ ստացողի ցանկության։
3. Ընթացիկ ամսվա փոխհատուցման/պետական ​​ակադեմիական կրթաթոշակի հատկացումը, ներառյալ այն գտնվելու վայր առաքելը, կատարվում է ոչ ուշ, քան մինչև հաջորդ ամսվա վերջ:
4. Փոխհատուցման/պետական ​​ակադեմիական կրթաթոշակի տրամադրման կազմակերպումը տեղի է ունենում նախարարի նորմատիվ ակտով սահմանված կարգով և պայմաններով:

Հոդված 30. Փոխհատուցման/պետական ​​ակադեմիական կրթաթոշակի կասեցումը և վերականգնումը
1. Փոխհատուցումը/պետական ​​ակադեմիական կրթաթոշակը կկասեցվի հետևյալ հիմքերից մեկի առաջացմանը հաջորդող ամսվա առաջին օրվանից.
ա) 6 ամիս անընդմեջ փոխհատուցում/պետական ​​ակադեմիական կրթաթոշակ չստանալու դեպքում,
բ) սահմանված ժամկետում սահմանափակ հնարավորություն ունեցող անձի՝ համապատասխան բժշկական հաստատություն վերազննության հարգելի պատճառով (հիվանդանոցում, առողջարանում կամ ստացիոնար բուժման այլ հաստատությունում գտնվելու պատճառով) չներկայանալու դեպքում, 
գ) անձի նախնական կալանքի տակ գտնվելու ժամանակ։ 
2. Փոխհատուցումը/պետական ​​ակադեմիական կրթաթոշակը նորացվում է հաջորդ ամսվա ամսի մեկից և փոխհատուցվում է չստացած գումարը անցած ժամանակվա համար, սակայն ոչ ավելի, քան մեկ տարվա փոխհատուցման/պետական ​​ակադեմիական կրթաթոշակի կասեցման օրվանից.
ա) սույն հոդվածի առաջին կետի «ա» ենթակետով նախատեսված դեպքում՝ փոխհատուցման/պետական ​​ակադեմիական կրթաթոշակ ստացողի կողմից իրավասու մարմին փոխհատուցման/պետական ​​ակադեմիական կրթաթոշակի վերականգնման մասին դիմում ներկայացնելուց հետո,
բ) սույն հոդվածի առաջին կետի «բ» ենթակետով նախատեսված դեպքում՝ սահմանափակ հնարավորության կարգավիճակը կրկնակի որոշելուց և իրավասու մարմին փոխհատուցման/պետական ​​ակադեմիական կրթաթոշակի նորացման մասին դիմում և սահմանափակ հնարավորության կարգավիճակը հաստատող փաստաթուղթ ներկայացնելուց հետո, բացի այդ, եթե կրկնակի զննության ժամանակ պարզվել է, որ սահմանափակ հնարավորության կարգավիճակ ունեցող անձը սահմանափակ հնարավորության այլ կարգավիճակ ունի, ապա անցած ժամանակի փոխհատուցումը կտրվի ըստ նախկին սահմանափակ հնարավորության կարգավիճակի։ Այլ հարգելի պատճառներ սահմանվում են նախարարի նորմատիվ ակտով,
գ) սույն հոդվածի առաջին կետի «գ» ենթակետով նախատեսված դեպքում` անձի նկատմամբ արդարացման դատավճիռ կայացնելիս՝ դիմում և իրավազոր մարմնի կողմից տրված փաստաթուղթը (փաստաթղթերը) ներկայացնելուց հետո:
2007 թվականի հունիսի 5-ի Վրաստանի օրենք №4858 – ՎՕՏ I, №20, 16.06.2007 թ․, հոդվ․174
2012 թվականի ապրիլի 24-ի Վրաստանի օրենք №6061 – կայք, 07.05.2012թ․
2013 թվականի մարտի 22-ի Վրաստանի օրենք №378 – կայք, 27.03.2013წ.

Հոդված 31. Փոխհատուցման/պետական ​​ակադեմիական կրթաթոշակի դադարեցումը
1. Փոխհատուցումը/պետական ​​ակադեմիական կրթաթոշակը կդադարեցվի հետևյալ հիմքերից մեկի առաջացմանը հաջորդող ամսվա առաջին օրվանից, եթե այլ բան նախատեսված չէ սույն կետում.
ա) անձնական դիմումով,
բ) հանրային գործունեության իրականացման ընթացքում,
գ) սահմանափակ հնարավորության կարգավիճակը կորցնելու դեպքում,
դ) անչափահասի 18 տարին լրանալուց հետո,
ե) սահմանափակ հնարավորության կարգավիճակ ունեցող անձի՝ սահմանված ժամկետում համապատասխան բժշկական հաստատություն զննության չներկայանալու դեպքում, եթե չկա փոխհատուցման կասեցման սույն կետի «բ» ենթակետով նախատեսված հանգամանք,
զ) դատարանի մեղադրական դատավճռի օրինական ուժի մեջ մտնելուց հետո, որով անձը դատապարտվել է ազատազրկման՝ փոխհատուցումը կասեցնելու օրվանից,
է) Վրաստանի քաղաքացիությունից դուրս գալու կամ Վրաստանի քաղաքացիությունը կորցնելու դեպքում,
ը) պետական ​​կենսաթոշակ նշանակելիս,
թ) փոխհատուցում/պետական ​​ակադեմիական կրթաթոշակ ստացողի մահվան դեպքում,
ժ) փոխհատուցման/պետական ​​ակադեմիական կրթաթոշակի կասեցման օրվանից 3 տարի անցնելուց հետո,
ժա) այլ հիմքերով, եթե դա բխում է սույն օրենքից:
2. Փոխհատուցման/պետական ​​ակադեմիական կրթաթոշակի դադարեցման աղբյուրներից է քաղաքացիական կացության ակտերի գրանցման մարմնի կողմից վարած էլեկտրոնային տվյալների բազայի տեղեկությունը, որը ավտոմատ կերպով տրամադրվում է իրավասու մարմնին:
2007 թվականի հունիսի 5-ի Վրաստանի օրենք №4858 – ՎՕՏ I, №20, 16.06.2007 թ․, հոդվ․174
2010 թվականի մարտի 9-ի Վրաստանի օրենք №2710 – ՎՕՏ I, №12, 24.03.2010թ․, հոդվ․76
2011 թվականի դեկտեմբերի 20-ի Վրաստանի օրենք № 5578 – կայք, 28.12.2011թ․
2012 թվականի մայիսի 25-ի Վրաստանի օրենք №6317 – կայք, 19.06.2012թ․
2012 թվականի ապրիլի 24-ի Վրաստանի օրենք №6061 – կայք, 07.05.2012թ․
 
Հոդված 32. Անձի մահվան դեպքում փոխհատուցման/պետական ​​ակադեմիական կրթաթոշակի 
չստացած գումարի հատուցումը 
1. Փոխհատուցումը/պետական ​​ակադեմիական կրթաթոշակը, որը պատկանում էր անձին և չի ստացել մահվան պահի դրությամբ, տրվում է նրա ժառանգներին, եթե նրանք անձի մահվան օրվանից ոչ ուշ, քան մեկ տարվա ընթացքում դիմում են չստացված գումարի համար: 
2. Փոխհատուցման/պետական ​​ակադեմիական կրթաթոշակի համար դիմող մի քանի ժառանգների դեպքում պատկանելիք գումարը նրանց միջև կբաշխվի Վրաստանի օրենսդրությամբ սահմանված կարգով։

Գլուխ X. Փոխհատուցումից/պետական ​​ակադեմիական կրթաթոշակից գումարի պահումը

Հոդված 33. Փոխհատուցումից/պետական ​​ակադեմիական կրթաթոշակից գումարի պահումը
1. Փոխհատուցումից/պետական ​​ակադեմիական կրթաթոշակից կարող է գումար պահվել միայն իրավասու մարմնի կամ դատարանի որոշման հիման վրա:
2. Գերվճարված փոխհատուցումը/պետական ​​ակադեմիական կրթաթոշակը կարող է վերադարձվել իրավասու մարմնի որոշմամբ նշանակված փոխհատուցման/պետական ​​ակադեմիական կրթաթոշակի 20%-ից ոչ ավելին պահելու միջոցով այն դեպքում, եթե գերավճարը պայմանավորված է ստացողի կողմից սխալ տվյալների ներկայացմամբ:
3. Դատարանի որոշումով կարող է պահվել փոխհատուցման/պետական ​​ակադեմիական կրթաթոշակի 50%-ից ոչ ավելին։ 

Գլուխ XI. Փոխհատուցման /պետական ​​ակադեմիական կրթաթոշակի ֆինանսավորման աղբյուրը

Հոդված 34. Փոխհատուցման/պետական ​​ակադեմիական կրթաթոշակի ֆինանսավորման աղբյուրը
Փոխհատուցման/պետական ​​ակադեմիական կրթաթոշակի ֆինանսավորման աղբյուրը պետական ​​բյուջեն է:

Գլուխ XII. Պատասխանատվություն օրենքի պահանջները խախտելու համար

Հոդված 35. Պատասխանատվություն օրենքի պահանջները խախտելու համար
Սույն օրենքի պահանջները խախտելու համար պատասխանատվությունը սահմանվում է Վրաստանի օրենսդրությամբ։

Գլուխ XIII. Անցումային դրույթներ

Հոդված 36. Մինչև սույն օրենքի ուժի մեջ մտնելը ձեռք բերված իրավունքների պահպանումը
1. Սույն օրենքն ուժի մեջ մտնելու օրվանից սույն հոդվածի 2-րդ կետում թվարկված օրենսդրական ակտերով նշանակված և տրված կենսաթոշակները (կենսաթոշակային հավելավճարների հետ միասին) կոչվեն համապատասխանաբար փոխհատուցում և պետական ​​ակադեմիական կրթաթոշակ, և դրանց հատկացումը շարունակվի որպես սույն օրենքի համաձայն նշանակված փոխհատուցում/պետական ​​ակադեմիական կրթաթոշակ:
2. Մինչև ստորև թվարկված օրենսդրական ակտերով սույն օրենքի ուժի մեջ մտնելը արդեն նշանակված փոխհատուցումը/պետական ​​ակադեմիական կրթաթոշակը ենթակա չէ վերահաշվարկի` համաձայն սույն օրենքի III, IV, V և VI գլուխների, այն է.
ա) «Վրաստանի ընդհանուր դատարանների մասին» Վրաստանի օրգանական օրենքով,
բ) «Դատավորների սոցիալական և իրավական պաշտպանության երաշխիքների մասին» Վրաստանի օրենքով, 
գ) «Վրաստանի խորհրդարանի անդամի կարգավիճակի մասին» Վրաստանի օրենքով և «Խորհրդարանի անդամի կյանքի և առողջության պարտադիր ապահովագրության, խորհրդարանի անդամի, խորհրդարանի աշխատակազմի և խորհրդարանին կից գործող աուդիտորական գործունեության խորհրդի աշխատակիցների կենսաթոշակային ապահովագրության մասին» Վրաստանի օրենքով,
դ) «Ֆինանսական ոստիկանության մասին» Վրաստանի օրենքով, 
ե) «Դատախազության մասին» Վրաստանի օրգանական օրենքով,
վ) «Զինվորական, ներքին գործերի մարմինների և պետական ​​պահպանության հատուկ ծառայությունից պահեստ արձակված անձանց և նրանց ընտանիքի անդամների կենսաթոշակային ապահովման մասին» Վրաստանի օրենքով, 
զ) «Հետախուզական գործունեության մասին» Վրաստանի օրենքով,
է) «Գիտնականների սոցիալական ապահովության երաշխիքների մասին» Վրաստանի օրենքով։
3. Սույն հոդվածով սահմանված վերահաշվարկների սահմանափակումը չի տարածվում սույն օրենքի 28-րդ հոդվածով նախատեսված դեպքերի վրա:
2013 թվականի մարտի 22-ի Վրաստանի օրենք № 378– կայք, 27.03.2013թ.

Հոդված 37. Այն անձանց իրավունքները, որոնք նախատեսված չեն սույն օրենքով
1. Մինչև սույն օրենքի ուժի մեջ մտնելը նույն օրենքի 36-րդ հոդվածում թվարկված օրենսդրական ակտերով սահմանված փոխհատուցումների տրամադրումը, որոնց ստացում չի նախատեսում սույն օրենքը, շարունակվի մինչև սույն օրենքի ուժի մեջ մտնելը գործող օրենսդրությամբ դրանց ստացումը դադարեցնելու հիմքերի առաջացումը:
2. Սույն օրենքի համաձայն փոխհատուցում ստանալու իրավունքը պահպանվում է Պետական ​​անվտանգության և Ճգնաժամերի կառավարման խորհրդի աշխատակազմից ազատված զինվորական կոչում ունեցող անձանց համար, որոնց արդեն իսկ նշանակվել է համապատասխան փոխհատուցում` անկախ այս գերատեսչությունների իրավական կարգավիճակից և կազմակերպական ենթակայությունից: Բացի այդ, սույն օրենքի ուժի մեջ մտնելուց հետո համապատասխան գերատեսչություններից ազատված անձանց փոխհատուցում կնշանակվի սույն օրենքի համաձայն։ 
2017 թվականի դեկտեմբերի 7-ի Վրաստանի օրենք №1714 – կայք, 14.12.2017թ․

Հոդված 371. 1990 թվականին ընտրված նախկին Գերագույն խորհրդի անդամների կողմից 
փոխհատուցում ստանալու իրավական կարգավորումը 
1. Սույն օրենքի 13-րդ հոդվածի 2-րդ կետով սահմանված՝ 1990 թվականին ընտրված նախկին Գերագույն խորհրդի անդամներն իրավունք ունեն սույն հոդվածի 2-րդ կետում նշված պայմանները բավարարելու դեպքում որպես փոխհատուցում ստանալ այն գումարը, որի խորհրդարանական կենսաթոշակի տեսքով ստանալու իրավունք նրանց մոտ առաջացել է Վրաստանի օրենսդրությանը համապատասխան, սակայն նրանք չեն օգտվել այդ իրավունքից և չեն ստացել համապատասխան գումարը: Բացի այդ, որպես փոխհատուցում տրվելիք գումարի չափը հաշվարկելիս իրավասու մարմինը բաց թողնված ժամկետի հաշվարկը սկսի 2002 թվականի հունվարի 1-ից։
2. Սույն հոդվածի առաջին կետով նախատեսված անձինք որպես փոխհատուցում նշված գումարը իրավունք ունեն ստանալ, եթե բավարարում են փոխհատուցում ստանալու համար սույն օրենքով սահմանված պահանջները և համապատասխան դիմումով մինչև 2007 թվականի հունվարի 20-ը կդիմեն իրավասու մարմին:
3. Իրավասու մարմինը սույն հոդվածի առաջին կետով նախատեսված անձանց համապատասխան փոխհատուցման տրամադրումն ապահովում է Վրաստանի աշխատանքի, առողջապահության և սոցապահովման նախարարի կողմից հաստատված ժամանակացույցի համաձայն ամենաուշը 2008 թվականի հունվարի 1-ից մինչև 2010 թվականի հունվարի 1-ը։ 
2006 թվականի դեկտեմբերի 14-ի Վրաստանի օրենք № 3939 – ՎՕՏ I, № 48, 22.12.2006թ., հոդվ․330 

Հոդված 372. Վրաստանի ներքին գործերի նախարարության կառավարման ոլորտում ընդգրկված 
պետական ենթագերատեսչային հաստատության՝ Արտակարգ իրավիճակների կառավարման 
ծառայության հրշեջ-փրկարարի/փրկարարի և նրա ընտանիքի անդամի կողմից փոխհատուցում 
ստանալու իրավական կարգավորումը 
Վրաստանի ներքին գործերի նախարարության կառավարման ոլորտում ընդգրկված պետական ենթագերատեսչային հաստատության՝ Արտակարգ իրավիճակների կառավարման ծառայության համակարգի պետական ​​հատուկ կոչում ունեցող հրշեջ-փրկարարի ծառայության ժամկետը լրանալու պատճառով, ինչպես նաև սույն օրենքի 5-րդ հոդվածի 2-րդ կետի «ժե» ենթակետով սահմանված դեպքերում հրշեջ-փրկարարի ընտանիքի անդամի փոխհատուցում ստանալու իրավունքը առաջանում է 2017 թվականի հունվարի 1-ից։
2016 թվականի հունիսի 24-ի Վրաստանի օրենք №5598 - կայք, 13.07.2016թ․
 2017 թվականի դեկտեմբերի 7-ի Վրաստանի օրենք №1714 - կայք, 14.12.2017թ․
2018 թվականի դեկտեմբերի 22-ի Վրաստանի օրենք №4078 – կայք, 28.12.2018թ․ 

Հոդված 373. Վրաստանի պաշտպանության նախարարությունից ազատված պետական ​​հատուկ 
կոչում ունեցող անձի կողմից փոխհատուցում ստանալու իրավական կարգավորումը 
Վրաստանի պաշտպանության նախարարության պետական ​​հատուկ կոչում ունեցող անձի օրենքով նախատեսված փոխհատուցում ստանալու իրավունքն առաջանում է Վրաստանի պաշտպանության նախարարությունից 2022 թվականի հունվարի 1-ից ազատվելուց հետո։ 
2021 թվականի հունիսի 9-ի Վրաստանի օրենք №611 – կայք,14.06.2021թ․

Հոդված 38. Փոխհատուցման չափը որոշակի անձանց համար
1. Այն անձի համար, որի փոխհատուցման չափը գերազանցում է սույն օրենքի 28-րդ հոդվածի համաձայն վերահաշվարկված փոխհատուցման չափը, կպահպանվի մինչև 2013 թվականի ապրիլի 1-ը նշանակված փոխհատուցման չափը մինչև սույն օրենքի 31-րդ հոդվածով սահմանված փոխհատուցումը դադարեցնելու հիմքերի առաջանալը, բացառությամբ սույն օրենքի 9-րդ, 12-րդ և 151 հոդվածներով նախատեսված անձանց: Միաժամանակ այն անձին, ում փոխհատուցումը կասեցվել է մինչև 2013 թվականի ապրիլի 1-ը, իրավասու մարմին դիմելու դեպքում փոխհատուցումը կվճարվի մինչև 2013 թվականի ապրիլի 1-ը գործող կարգով նշանակված չափով, իսկ 2013 թվականի ապրիլի 1-ից՝ վերահաշվարկված չափով, բացառությամբ սույն օրենքի 9-րդ, 12-րդ և 151 հոդվածներով նախատեսված անձանց։ Փոխհատուցման գումարը վերահաշվարկվում է ավտոմատ կերպով:
2. Սույն օրենքի 9-րդ կամ 12-րդ հոդվածներով նախատեսված անձի դեպքում, ում փոխհատուցման չափը գերազանցում է սույն օրենքի 28-րդ հոդվածի համաձայն վերահաշվարկված փոխհատուցման չափը, կպահպանվի մինչև 2016 թվականի հունվարի 1-ը նշանակված փոխհատուցման չափը: Միաժամանակ, նույն օրենքի 9-րդ կամ 12-րդ հոդվածով նախատեսված այն անձին, ում փոխհատուցումը կասեցվել էր մինչև 2016 թվականի հունվարի 1-ը, իրավասու մարմին դիմելու դեպքում փոխհատուցումը կհատուցվի մինչև 2016 թվականի հունվարի 1-ը գործող կարգով նշանակված չափով, իսկ 2016 թվականի հունվարի 1-ից՝ վերահաշվարկված չափով։ Փոխհատուցման չափի վերահաշվարկն իրականացվում է ավտոմատ կերպով։
3. Սույն օրենքի 151 հոդվածի 2-րդ կետի «ա»-«գ» ենթակետերով նախատեսված անձի փոխհատուցումը հաշվարկվում է համապատասխան գերատեսչության կողմից տրված թռիչքային ժամերի մասին փաստաթուղթը/տեղեկանքը համապատասխան իրավասու մարմնին ներկայացնելու ամսվան հաջորդող ամսվա ամսի մեկից։ Սույն օրենքի 151 հոդվածի 2-րդ կետի «դ» ենթակետով նախատեսված անձի փոխհատուցումը վերահաշվարկվում է համապատասխան գերատեսչության կողմից տրված քաղաքացիական ավիացիայում աշխատանքային ստաժի մասին փաստաթուղթը/ տեղեկանքը համապատասխան մարմին ներկայացնելուն հաջորդող ամսվա ամսի մեկից։ Սույն օրենքի 151-րդ հոդվածով նախատեսված անձի դեպքում, ում փոխհատուցման չափը գերազանցում է սույն օրենքի 28-րդ հոդվածին համապատասխան վերահաշվարկված փոխհատուցման չափը, կպահպանվի մինչև 2017 թվականի հունվարի 1-ը նշանակված փոխհատուցման չափը մինչև սույն օրենքի 31-րդ հոդվածով սահմանված փոխհատուցման դադարեցման հիմքի առաջացումը։ Միևնույն ժամանակ, սույն օրենքի 151 հոդվածով նախատեսված այն անձին, ում փոխհատուցումը կասեցվել է մինչև 2017 թվականի հունվարի 1-ը, իրավասու մարմին դիմելու դեպքում փոխհատուցումը կհատուցվի մինչև 2017 թվականի հունվարի 1-ը գործող կարգով սահմանված չափով, իսկ 2017 թվականի հունվարի 1-ից՝ վերահաշվարկված չափով։
2013 թվականի մարտի 22-ի Վրաստանի օրենք №378 – կայք, 27.03.2013թ․
2015 թվականի նոյեմբերի 27-ի Վրաստանի օրենք №4579 – կայք, 10.12.2015թ․
2016 թվականի ապրիլի 27-ի Վրաստանի օրենք №5018 – կայք, 13.05.2016թ․

Հոդված 381. Գերվճարված փոխհատուցման օրինականացումը
1. Մինչև 2021 թվականի ապրիլի 1-ը գերվճարած փոխհատուցումը համարվում է օրինականացված և ենթակա չէ վերադարձման։
2. Կարճվեն վարչական, դատական ​​և կատարողական վարույթները սույն հոդվածի առաջին մասով օրինականացված հատուցումը վերադարձնելու մասին գործերով։
3. Մինչև 2021 թվականի ապրիլի 1-ը փոխհատուցումից պահված գումարը, ինչպես նաև փոխհատուցման գերավճարի պատճառով պարտք ունեցող անձի կողմից ցանկացած այլ ձևով Վրաստանի պետական ​​բյուջե վճարված գումարը ենթակա չէ վերադարձման։ 
2011 թվականի նոյեմբերի 1-ի Վրաստանի օրենք №5263 – կայք, 16.11.2011թ․
 2012 թվականի հունիսի 22-ի Վրաստանի օրենք №6540 – կայք, 04.07.2012թ․ 
 2013 թվականի նոյեմբերի 1-ի Վրաստանի օրենք №1491 – կայք, 11.11.2013թ․
2015 թվականի հուլիսի 3-ի Վրաստանի օրենք №3894 – կայք, 10.07.2015թ․
2016 թվականի դեկտեմբերի 22-ի Վրաստանի օրենք №199 – կայք, 29.12.2016թ․
 2021 թվականի հունիսի 9-ի Վրաստանի օրենք №610 – կայք,14.06.2021թ․ 

Հոդված 39. Անցումային շրջանում պետական ​​ակադեմիական կրթաթոշակ նշանակելու հիմքերը
1. Անցումային շրջանում պետական ​​ակադեմիական կրթաթոշակ տրվում է գիտնականներին, ինչպես նաև սույն հոդվածով նախատեսված այլ անձանց՝ նույն հոդվածով սահմանված կարգով:
2. Սույն հոդվածի գործողությունը տարածվում է․
ա) «Բարձրագույն կրթության մասին» Վրաստանի օրենքով նախատեսված պաշտոններին տեղափոխելու և (կամ) վերակազմակերպման-լուծարման հետ կապված ազատված հանրային իրավունքի իրավաբանական անձի՝ բարձրագույն ուսումնական հաստատության դասախոսա-պրոֆեսորական կազմի և այն օժանդակ անձնակազմի վրա, ովքեր անմիջականորեն ներգրավված են կրթական կամ գիտական ​​գործունեության մեջ, 
բ) պետական ​​գիտահետազոտական ​​հաստատությունը որպես հանրային իրավունքի իրավաբանական անձ հիմնադրվելու կամ պետական/հանրային իրավունքի իրավաբանական անձի՝ գիտահետազոտական հաստատության վերակազմակերպման-լուծարման հետ կապված ՝ ազատված գիտական ​​պաշտոններում զբաղված, ինչպես նաև այն անձնակազմի վրա, որոնք անմիջականորեն ներգրավված են գիտական ​​գործունեության մեջ:
21. Սույն հոդվածի 2-րդ կետով նախատեսված պաշտոնների ցանկը Վրաստանի կրթության և գիտության նախարարի առաջարկությամբ հաստատում է Վրաստանի աշխատանքի, առողջապահության և սոցապահովման նախարարը` նորմատիվ ակտով:
3. Սույն հոդվածի 2-րդ մասով նախատեսված անձինք սույն հոդվածով սահմանված կարգով պետական ​​ակադեմիական կրթաթոշակ ստանալու իրավունք ունեն, եթե ունեն գիտական ​​կամ ակադեմիական պաշտոններում աշխատելու ​​(գիտական ​​կամ գիտամանկավարժական գործունեության) առնվազն 20 տարվա ստաժ և 50 տարեկան ու ավելի բարձր տարիքի են, կազատվեն զբաղեցրած պաշտոնից.
ա) անձնական ցանկությամբ, եթե անձն ունի համապատասխան հաստատությունում աշխատելու առնվազն 5 տարվա ստաժ,
բ) Վրաստանի «Բարձրագույն կրթության մասին» օրենքով նախատեսված պաշտոնների տեղափոխելու, պետական ​​գիտահետազոտական ​​հաստատության՝ որպես հանրային իրավունքի իրավաբանական անձ հիմնադրվելու կամ պետական/հանրային իրավունքի իրավաբանական անձի բարձրագույն ուսումնական հաստատության/գիտահետազոտական ​​հաստատության վերակազմակերպման-լուծարման հետ կապված։ 
4. Սույն հոդվածի գործողությունը տարածվում է 2005 թվականի հունիսի 1-ից 2007 թվականի դեկտեմբերի 31-ը նույն հոդվածի 3-րդ կետով նախատեսված հիմքով ազատված անձանց վրա:
5. Սույն հոդվածի 3-րդ կետով նախատեսված անձանց պետական ​​ակադեմիական կրթաթոշակի չափը որոշվում է քաղաքացիական ծառայողի նվազագույն պաշտոնեական աշխատավարձի.
ա) 80%-ի չափով` գիտությունների դոկտորի աստիճան ունեցող և բարձրագույն մասնագիտական ​​ուսումնական հաստատություններում պրոֆեսորի գիտամանկավարժական կոչում ունեցող անձանց համար,
բ) 60%-ի չափով` գիտությունների թեկնածուի աստիճան ունեցող և բարձրագույն մասնագիտական ​​ուսումնական հաստատությունների դոցենտի գիտամանկավարժական կոչում ունեցող անձանց համար,
գ) 40%-ի չափով` այլ անձանց համար:
6. Սույն հոդվածի համաձայն պետական ​​ակադեմիական կրթաթոշակը տրվում է սույն հոդվածով սահմանված անձանց համապատասխան գիտական, ակադեմիական ​​(մասնագիտական-մանկավարժական) կամ օժանդակ պաշտոններից ազատվելուց հետո 5 օրացուցային տարվա ընթացքում, բայց ոչ ուշ, քան մինչև 2011 թվականի դեկտեմբերի 31-ը։ 
[bookmark: DOCUMENT:1;POINT:1;]7. Մինչև սույն օրենքի ուժի մեջ մտնելը սույն հոդվածով նախատեսված անձանց կողմից պետական ​​բյուջետային հատկացումների հաշվին ստացված ֆինանսավորումը, բացառությամբ աշխատանքային պայմանագրերի շրջանակներում ստացված ֆինանսավորման, կհամարվի սույն հոդվածին համապատասխան ստացված պետական ​​ակադեմիական կրթաթոշակ, և դրա տրամադրումը կշարունակվի որպես սույն օրենքին համապատասխան նշանակված պետական ​​ակադեմիական կրթաթոշակ: Բացի այդ, մինչև սույն օրենքի ուժի մեջ մտնելը նշանակված ակադեմիական կրթաթոշակի վերահաշվարկն իրականացվում է սույն հոդվածներին համապատասխան:
2006 թվականի դեկտեմբերի 27-ի Վրաստանի օրենք №4132 - ՎՕՏ I, №49, 29.12.2006 թ․, հոդվ․363
2006 թվականի դեկտեմբերի 27-ի Վրաստանի օրենք №4175 - ՎՕՏ I, №49, 29.12.2006 թ․, հոդվ․364


Հոդված 40. Սույն օրենքի ուժի մեջ մտնելու հետ կապված ընդունվելիք նորմատիվ ակտեր 
Մինչև 2006 թվականի մարտի 15-ը Վրաստանի աշխատանքի, առողջապահության և սոցապահովման նախարարը մշակի և հաստատի փոխհատուցման/պետական ​​ակադեմիական կրթաթոշակի նշանակման և նրա տրամադրումը վերականգնելու համար անհրաժեշտ փաստաթղթերի ցանկը և համապատասխան փաստաթղթերի վարման կարգը:

Հոդված 41. Սույն օրենքի ուժի մեջ մտնելու հետ կապված ձեռնարկվող միջոցառումները
1. Սույն օրենքի ուժի մեջ մտնելուց հետո իրավասու մարմինն ապահովի սույն օրենքի 36-րդ հոդվածի 2-րդ կետով սահմանված փոխհատուցման չափերի համապատասխանությունը սույն օրենքի 7-րդ հոդվածին:
2. Մինչ պետական ​​գիտահետազոտական ​​հաստատությունների որպես հանրային իրավունքի իրավաբանական անձ վերակազմավորումը սույն օրենքով սահմանված պետական ​​ակադեմիական կրթաթոշակի տրամադրումն իրականացվում է նաև այդ հաստատություններում գիտական ​​պաշտոններում աշխատող անձանց՝ սույն օրենքով սահմանված չափով և կարգով։ 
3․ Աշխատանքային պարտականությունների կատարման ընթացքում աշխատողի առողջությանը պատճառված վնասների հատուցման հետ կապված հարաբերությունները (այսպես կոչված ռեգրեսիվ կենսաթոշակները) կարգավորվում են առանձին օրենսդրությամբ։
4. Վրաստանի խորհրդարանը և կառավարությունը կազմեն օրենսդրական առաջարկներ օրենսդիր, դատական ​​և գործադիր իշխանությունների անդամների սոցիալական պաշտպանության միջոցառումների բարելավման և ներդաշնակեցման վերաբերյալ:
[bookmark: _GoBack]5. Վրաստանի կառավարությունը մինչև 2007 թվականի հունվարի 1-ը կազմի առաջարկություններ գիտնականների սոցիալական պաշտպանության միջոցառումների բարելավման մասին։

Գլուխ XIV. Եզրափակիչ դրույթներ


Հոդված 42. Ուժը կորցրած նորմատիվ ակտ
Սույն օրենքի ուժի մեջ մտնելուն պես ուժը կորցրած ճանաչվի Վրաստանի «Գիտնականների սոցիալական ապահովության երաշխիքների մասին» օրենքը։ 

Հոդված 43. Օրենքի ուժի մեջ մտնելը
Սույն օրենքն ուժի մեջ մտնի 2006 թվականի հունվարի 1-ից։

Վրաստանի նախագահ Մ. Սաակաշվիլի
Թբիլիսի,
2005 թվականի 27 դեկտեմբերի։
№ 2549-ԱՆ
